
Cydnabyddiaethau

Dymunwn gydnabod a diolch i’r arbenigwyr rhyngwladol canlynol a ddarparodd adborth

drwy’r arolwg ar-lein ac yn benodol ar yr achosion:

Yr Athro Stephen Dinham, Prifysgol Melbourne, Awstralia

Dr Ann Mcintyre, Adran Addysg New South Wales, Awstralia

Lila Mularczyk, Cyfarwyddwr Dysgu Proffesiynol, Gonski Institute, Prifysgol New South Wales,
Awstralia

Yr Athro Sam Twiselton, Prifysgol Sheffield Hallam. Lloegr

Yr Athro Gerry Macruairc, Prifysgol Galway, lwerddon

Yr Athro Kim Schildkamp Prifysgol Twente, Yr Iseldiroedd

Yr Athro Tony Gallagher, Prifysgol Queens Belfast, Gogledd Iwerddon
Yr Athro Morag Redford, Prifysgol Yr Ucheldir a’r Ynysoedd, Yr Alban
Yr Athro Christopher Chapman, Prifysgol Glasgow, Yr Alban

Yr Athro Pak Tee, Sefydliad Addysg Cenedlaethol, Singapore

Dr Cheryl Forbes, Cyfarwyddwr Addysg Athrawon Prifysgol Califfornia San Diego, UDA



1.0 Crynodeb Gweithredol

Mae’r crynodeb gweithredol yma yn amlinellu prif ganfyddiadau’r adolygiad rhyngwladol yma
o’r llenyddiaeth oedd yn canolbwyntio ar gymelliadau mewn perthynas a hyfforddiant

athrawon. Mae’r canlynol yn amlinellu’r prif ganfyddiadau:

e Mae nifer o wledydd yn wynebu prinder athrawon sylweddol ac yn ceisio canfod
atebion, yn bennaf ond nid yn unig ar ffurf cymelliadau mewn perthynas a
hyfforddiant athrawon;

e Yr achos canolog dros broblemau recriwtio a chadw athrawon yr adroddir amdano,
mewn amrywiol wledydd, yw llwyth gwaith gormodol, pwysau atebolrwydd allanol a
gweithio oriau mawr;

e Mae'r pwysau gweinyddol, mewn rhai systemau addysg, yn dal yn sylweddol (e.e.
Awstralia, Lloegr ac UDA), ac mae’n achosi i athrawon adael y proffesiwn neu i ystyried
opsiynau gyrfa eraill;

e Yn achos rhai meysydd pwnc (e.e. mathemateg, ffiseg, TG) mae cyflog yn rhwystr
sylweddol rhag ystyried y proffesiwn, oherwydd bod llwybrau proffesiynol eraill yn
arwain at gyflogau llawer mwy;

e Cyfeirir at statws isel canfyddiadol addysgu ac absenoldeb llwybrau gyrfa clir fel

rhesymau allweddol dros beidio ag ymuno &’r proffesiwn addysgu;



Mae yna nifer o elfennau sydd yn dylanwadu benderfyniad ynghylch addysgu, yn
cynnwys:

a) ystyriaethau strwythurol - cynnydd mewn maint dosbarthiadau neu gymarebau
disgyblion : athro, newid yn y cwricwlwm a llai o gyllid i ysgolion

b) ystyriaethau ariannol - lefelau cyflog a chydnabyddiaeth, rhwyddineb cael swydd,
gobeithion am ddyrchafiad

c) ystyriaethau proffesiynol - statws y proffesiwn, cyfleoedd i uwchsgilio (i radd Meistr
neu PhD), mecanweithiau cymorth cydnerth a llwybrau gyrfa gwarantedig.

d) ystyriaethau personol - lleoliad, ystyriaethau teuluol, gwneud gwahaniaeth i bobl
ifanc a gwyliau.

Mae bwrsariaethau ar gyfer newid gyrfa i fyd addysg, yn arbennig mewn meysydd ble
mae prinder, yn effeithiol mewn rhai gwledydd (Yr Alban; UDA)

Mewn rhai gwledydd (e.e. Singapore, y Ffindir) mae yna normau diwylliannol cryf a
dylanwadau sydd yn cyfrannu at y ffaith bod rhaglenni paratoi athrawon yn cael eu
gordanysgrifio;

Mae ehangu’r nifer o lwybrau i fyd addysg yn annog mwy o gyfranogwyr i ddilyn
cyrsiau addysg gychwynnol i athrawon mewn rhai gwledydd (e.e. Awstralia) ond
mae’n achosi dryswch mewn gwledydd eraill (e.e. Lloegr).

Mae ehangu llwybrau mwy hyblyg i fyd addysg, mwy o amrywiaeth yn y dulliau astudio
(e.e. dysgu cyfunol, dysgu o bell), llwybrau gyrfa clir, a chyfleoedd dysgu proffesiynol

achrededig yn gymelliadau cadarnhaol a phwerus i fynd i addysgu.



2.0 Argymhellion

Mae’r adolygiad rhyngwladol yma wedi archwilio’r llenyddiaeth academaidd a pholisi cyfoes
ynghylch cymelliadau mewn perthynas a hyfforddiant athrawon. Mae hefyd wedi cynhyrchu
chwe astudiaeth achos mewn chwe gwlad sydd yn darparu mewnwelediad manwl i'r ffordd
y mae’r systemau addysg a ddewiswyd yn ymateb i heriau mewn perthynas & chyflenwad

athrawon.

Yn seiliedig ar y dystiolaeth a gasglwyd ac a gyflwynir yn yr adroddiad yma, cynigir yr

argymhellion a’r arsylwadau canlynol mewn perthynas a Chymru:

e Byddai adolygiad cyfoes o lwyth gwaith athrawon yn fuddiol er mwyn cadarnhau i ba
raddau mae hynny yn rhwystr real neu ganfyddiadol mewn perthynas 8 mynediad i'r
proffesiwn;

e Mae ehangu’r llwybrau i addysgu a chynnig mwy o hyblygrwydd ynghylch darparu
rhaglenni (e.e. dysgu cyfunol, dysgu ar-lein, dysgu o bell, astudio rhan amser) yn un

ffordd o gymell gwell mynediad i raglenni ITE;



Gallai mwy o gydweithredu rhwng darparwyr Prifysgol er mwyn darparu modelau
newydd o addysg gychwynnol i athrawon ary cyd sydd yn defnyddio eu cryfderau a’u
harbenigedd, yn arbennig yn y meysydd pwnc ble mae prinder, gynyddu’r cyflenwad;
Dylid cynnal adolygiad o effaith bwrsariaethau ar recriwtio athrawon a dylid archwilio
bwrsariaethau penodol sydd wedi eu hanelu at newid gyrfa i fyd addysg;

Mae iawndal ariannol ar ffurf dileu dyled ac ysgoloriaethau yn gymelliadau effeithiol
ar gyfer addysg athrawon (e.e. UDA) yn arbennig pan maent yn ddigon mawr i
wrthbwyso cost hyfforddi.

Mae’n werth archwilio trefniadau preswyl i athrawon pan fo hyfforddeion yn gweithio
ochr yn ochr ag athrawon profiadol, a hynny fel ffordd o greu mwy o amrywiaeth yny
gweithlu;

Mae cyfleoedd mentora a hyfforddi pwrpasol o ansawdd uchel yn effeithio’n
gadarnhaol ar athrawon dan hyfforddiant a’u harferion dilynol, felly dylid adolygu'r
ddarpariaeth bresennol a dylid ystyried rhaglen fentora/hyfforddi genedlaethol;
Byddai llwybr dilyniant clir ar gyfer athrawon o’r flwyddyn gynefino ymlaen, gyda
hawliau dysgu proffesiynol diffiniedig (yn cynnwys opsiynau arweinyddiaeth) yn
gymbhelliant cryfi fynd i addysgu;

Byddai Fframwaith Achredu Cenedlaethol ar gyfer dysgu proffesiynol o addysg
gychwynnol i athrawon ymlaen (y gellir ei drosglwyddo’n gyfan gwbl ar draws pob
sefydliad addysg uwch) yn cynnig llwybr proffesiynol clir i ddarpar athrawon ac
opsiynau achredu ychwanegol. Mae hynny yn gymhelliant cryf mewn gwledydd eraill

(e.e. Yr Alban);



Mae cymhwyster Meistr, fel y safon ar gyfer pob athro sydd yn cwmpasu amryw
Iwybrau dysgu proffesiynol, yn gymhelliant cryf i fynd i'r proffesiwn ac i aros ynddo
mewn gwledydd eraill (e.e. Yr Alban, Ffindir, Yr Iseldiroedd, Gweriniaeth lwerddon);
Mae cyfnod sabothol byr yn gymelliadau effeithiol ar gyfer mynd i’r proffesiwn ynghyd
a darparu cyfleoedd dysgu proffesiynol (interneithiau) mewn ysgolion eraill;

Gellid cynnig cyfleoedd i rannu swyddi a threfniadau gweithio hyblyg i’r rhai sydd yn
mynd i'r proffesiwn, a hynny fel cymhelliant;

Byddai llwybr arweinyddiaeth clir o addysg gychwynnol i athrawon i swydd pennaeth,
fyddai o bosibl yn cael ei ddarparu a’i hyrwyddo gan Academi Genedlaethol
Arweinyddiaeth Addysgol (NAEL) yn gymhelliant i’r rhai fyddai & diddordeb penodol
mewn swyddi a rolau arwain;

Dylid archwilio mwy o gyfleoedd i gydnabod a gwobrwyo athrawon yn ffurfiol ar lefel

leol a chenedlaethol er mwyn codi proffil y proffesiwn (e.e. Singapore).



3.0 YR ASTUDIAETH

3.1 Mae cynnydd cyson yn niferoedd y disgyblion mewn ysgolion cynradd ac uwchradd yng
Nghymru a Lloegr wedi achosi pryder ynghylch cyflenwad athrawon yn y ddwy wilad.
(Ystadegau Cymru, 2018b; Yr Adran Addysg (DfE), 2018c). Mae’r gymhareb disgyblion
athrawon yng Nghymru wedi codi 0 18.3 yn 2014 i 18.9 yn lonawr 2018 (Ystadegau Cymru,
2018b). Yn Lloegr, y gymhareb disgyblion athro oedd 17.9 yn lonawr 2014, a gododd i 18.7 yn
2017 (Foster, 2018). Mae'r twf mewn niferoedd disgyblion yn arwain at oblygiadau i recriwtio

athrawon i’'r proffesiwn (Cluett, 2019).

3.2 Yn Lloegr roedd cynnydd o 1,145 o fyfyrwyr newydd ar gyrsiau hyfforddiant cychwynnol
i athrawon rhwng 2016/17 a 2017/18 olygodd bod cyfanswm y rhai oedd yn hyfforddi i fod yn
athrawon yn 27,895 (DfE, 2017d). Ond gadawodd 22% o’r athrawon yma oedd newydd

gymhwyso y sector gwladol yn Lloegr lai na ddwy flynedd yn ddiweddarach (Foster, 2).

3.3 Yng Nghymru cofrestrodd 545 o fyfyrwyr ar raglenni addysg gychwynnol i athrawon yn

erbyn targed 0 871. Ond roedd nifer yr hyfforddeion cynradd newydd yn 97% o’r targed o 750

o fyfyrwyr (Ystadegau Cymru, 2018a). Yn gyffredinol, mae nifer yr athrawon cymwys
cyfatebol i lawn amser wedi gostwng ar draws y Deyrnas Unedig rhwng 2015 a 2017 (DfE,

2017c).

3.4 Ansawdd addysgu o bell ffordd yw’r penderfynydd pwysicaf yn yr ysgol mewn perthynas
a chyrhaeddiad addysgol a llwyddiant addysgol disgyblion. Mae corff sylweddol o ymchwil yn
dangos bod disgyblion yn gwneud llai o gynnydd pan fo ganddynt athro nad oes ganddo
gymhwyster addysgu ffurfiol; mae ganddo lai o brofiad; nid oes ganddo radd yn y pwnc
perthnasol; a phan fo trosiant athrawon yn yr ysgol yn uchel (Social Market Foundation,

2017).

3.5 Er gwaethaf pwysigrwydd canolog athrawon, nid yw’r materion a’r heriau sydd yn
ymwneud & recriwtio, cadw a dosbarthu athrawon yn tueddu i fod yn rhan ganolog o nifer o
ddadleuon polisi cyfoes. Ond mae cyflenwad ac ansawdd athrawon sydd yn mynd i'r

proffesiwn yn ysgogydd sylfaenol mewn perthynas a chyrhaeddiad a llwyddiant addysgol.

3.6. Yn y systemau addysg mwyaf effeithiol, fel y diffinnir hynny gan PISA, mae prosesau
cydnerth wedi eu sefydlu er mwyn sicrhau bod y system yn recriwtio gweithlu addysgu
medrus iawn (e.e. Singapore, Y Ffindir). Mae gan systemau o’r fath bolisiau cyflenwad-a-galw
sydd yn atal prinder neu wargedion. Maent yn sicrhau bod y system addysg yn cynhyrchu’r
athrawon sydd eu hangen arnynt a bod graddedigion newydd yn mynd i’r ysgolion sydd fwyaf
eu hangen. Hefyd mae gan y systemau yma gymelliadau ac ysgogiadau clir mewn perthynas
a rhaglenni addysg athrawon sydd yn atgyfnerthu’r ffaith bod addysgu yn broffesiwn a statws

uchel (e.e. achos Singapore).

3.7 Yng Nghymru a Lloegr, mae system marchnad rydd yn dyrannu athrawon i ysgolion. Mewn
gwledydd eraill, mae yna arholiadau cystadleuol a rhestr o ymgeiswyr. Mae gwledydd
Ewropeaidd, yn cynnwys Ffrainc, Sbaen, Portiwgal a’r Eidal yn cynnal arholiadau, sydd yn
nodweddiadol yn agored i rai y dyfernir cymhwyster athro iddynt, ac mae’r trefnwyr yn
dyrannu swyddi, yn aml mewn cydweithrediad & gweinyddwyr yr ysgol sydd wedi eu

rheoleiddio’n gaeth.

3.8 Yn Yr Almaen, Awstria, Cyprus a rhannau o Wlad Belg, mae gweinyddwyr ar lefel
genedlaethol yn dal rhestr o ymgeiswyr cymwys a chynigir swyddi gwag i’r ymgeisydd sydd ar
frig y rhestr honno. ‘Mae trefn y detholion yn nodweddiadol yn dibynnu’n bennaf ar ddyddiad
y cais, ond gellir dyfarnu pwyntiau am feini prawf megis cymwysterau ychwanegol, cwblhau
gwasanaeth cenedlaethol, neu amgylchiadau teuluol’’. Gall gwrthod swydd olygu bod
ymgeisydd yn cael ei anfon i waelod y rhestr. Mae statws athrawon fel gweision sifil yn
Singapore a nifer o wledydd eraill yn Asia yn golygu bod eu statws, cyflog a llwybrau gyrfa yn

ffafriol iawn, sydd yn wahanol i sefyllfa athrawon mewn gwledydd eraill.

3.9 Ond mae tystiolaeth o’r adolygiad yma yn dangos bod galwedigaeth yn ffactor grymus
sydd yn dylanwadu ar fynediad i'r proffesiwn addysgu. Mewn rhai achosion, mynegir hynny
fel dymuniad cyffredinol i weithio gyda phlant ac i ddylanwadu ar eu datblygiad. Mewn

achosion eraill, mae’r gynneddf alwedigaethol yma yn cael ei chyfeirio yn fwy penodol at

1

https://www.ippr.org/files/uploadedFiles/research/projects/Education/Choice%20and%20Equity%20in%20Te
acher%20Supply%20-%20M%20Johnson.pdf P4

gefnogi’r bobl ifanc hynny sydd yn wynebu’r anfantais mwyaf (Social Market Foundation.,

2017).

3.10 Mae astudiaethau cyfoes eraill hefyd wedi archwilio’r cymelliadau amrywiol mewn
perthynas @ mynediad i addysgu (e.e. LKMCO 2015, Chiong, Menzies & Parameshwaran, 2017
a Heinz, 2015). Mae’r dystiolaeth ganlyniadol yn amlinellu tri chategori o gymelliadau i fyd

addysg h.y. cymelliadau cynhenid, allanol ac allgar.

3.11 Adlewyrchir cymhelliant cynhenid yn y ffaith yr ystyrir bod addysgu yn fewnol foddhaus
adiddorol. Mae cymbhelliant allanol yn cynnwys ffactorau megis cyflog, nifer y dyddiau gwyliau
a diogelwch swydd. Mae cymelliadau allgar yn ymwneud a8 phwrpas moesegol a gwneud

gwahaniaeth i fywydau disgyblion.

3.12 Canfu adolygiad rhyngwladol ar draws 23 o wledydd mai cymelliadau cynhenid ac allgar
oedd yr ysgogwyr mwyaf dylanwadol o ran dewis bod yn athro (Heinz, 2015). Mae ymchwil
arall wedi casglu yn yr un modd bod cymelliadau cynhenid ac allgar yn dylanwadu’n fawr ar
benderfyniadau i fod yn athrawon aci aros yn y proffesiwn (LKMCO, 2015; Manuel & Hughes,

2006).

3.13 Y cymhelliant y cyfeiriwyd ato amlaf ynghylch penderfynu bod yn athro oedd diddordeb
yn y pwnc a gweithio a phobl ifanc (Chiong, Menzies & Parameshwaran, 2017). Hefyd mae
cefnogi dysgwyr a’u gweld yn datblygu yn rhesymau pan yr ystyrir bod addysgu yn broffesiwn

boddhaus (Cyngor y Gweithlu Addysg, 2017).

3.14 Ond byddai tystiolaeth sylweddol yn awgrymu mai un o’r prif resymau bod athrawon yn
gadael y proffesiwn yw llwyth gwaith gormodol (Yr Undeb Addysg Cenedlaethol, 2018;
Partneriaeth Cymorth Addysg, 2017; Undeb Athrawon Cymru NASUWT, 2018; Undeb
Athrawon NASUWT , 2017). Er enghraifft, comisiynodd Partneriaeth Cymorth Addysg arolwg,
a gynhaliwyd gan YouGov, er mwyn archwilio iechyd meddwl a llesiant gweithwyr addysg
proffesiynol yn y DU. Ymatebodd 1,250 o weithwyr addysg proffesiynol ar draws y sector i'r
arolwg o ystod eang o swyddi wedi eu lleoli mewn ysgolion a sefydliadau addysg bellach ac
uwch. Athrawon uwchradd benywaidd oedd y gyfran fwyaf o ymatebwyr (Partneriaeth
Cymorth Addysg 2017). Canfu’r ymchwil (2017) bod 75% o weithwyr addysg proffesiynol yn
adrodd eu bod yn dioddef & symptomau ymddygiadol, seicolegol neu gorfforol mewn
perthynas a'u swyddi. Mae canfyddiadau yn dangos bod 79% ac 85% a athrawon yn Lloegr a
Chymru yn 6l eu trefn wedi nodi bod eu swyddi yn effeithio’n negyddol ar eu llesiant a’u
iechyd meddw! (Undeb Athrawon NASUWT , 2017; Undeb Athrawon NASUWT Cymru, 2017).
Yn yr un modd dangosodd arolygon a gynhaliwyd gan Undeb Athrawon NASUWT (2017) ac
Undeb Athrawon NASUWT Cymru (2017) oedd yn cynnwys 11,000 ac 800 o ymatebwyr yn 6l
eu trefn bod 79% o athrawon yn Lloegr a 85% o athrawon yng Nghymru yn nodi bod eu swyddi

yn effeithio yn negyddol ar eu llesiant a’u iechyd meddwl.

3.15 Mae ymddygiad aflonyddgar gan ddisgyblion hefyd yn ffactor sylweddol sydd yn effeithio
ar gyfraddau recriwtio a chadw ym myd addysg. Mae dwy ran o bump o athrawon yng
Nghymru a thair rhan o bump o athrawon yn Lloegr yn nodi bod yna broblemau ymddygiadol
yn eu hysgol, ac mai dyna’r prif reswm bod athrawon yn gadael (Undeb Athrawon NASUWT ,
2017; Undeb Athrawon NASUWT Cymru, 2018). Canfu arolwg gan Williams (2018) oedd yn

archwilio profiadau athrawon, disgyblion a rhieni o ymddygiad aflonyddgar lefel isel mewn

ysgolion uwchradd, bod 72%0’r 743 o athrawon a gwblhaodd yr arolwg wedi adrodd eu bod
yn adnabod athrawon eraill oedd wedi gadael y proffesiwn oherwydd problemau ymddygiad
disgyblion. Hefyd awgrymodd Williams (2018) bod 72% o athrawon yn adnabod athrawon
eraill sydd wedi gadael y proffesiwn oherwydd problemau ymddygiad disgyblion. Mae’r Adran
Addysg (2017a) yn cydnabod mai ymddygiad gwael disgyblion yw un o’r prif resymau pam fod

athrawon yn gadael y proffesiwn yn Lloegr.

3.16 Mae astudiaethau ymchwil eraill sydd wedi canolbwyntio ar recriwtio a chadw athrawon
wedi nodi bod teimlo nad ydynt yn cael eu gwerthfawrogi ddigon yn ffactor dylanwadol iawn
i athrawon pan maent yn ystyried gadael y proffesiwn. Mewn un astudiaeth, dywedodd 65%
o’r athrawon eu bod yn teimlo nad oedd eu proffesiwn yn cael ei werthfawrogi’n ddigonol
(OECD, 2014). Mae statws isel addysgu hefyd yn ffactor dylanwadol yn achos y rhai sydd yn

dewis peidio 8 mynd i fyd addysg (DfE, 2018a).

3.17 Adroddodd corff Adolygu Athrawon Ysgol (STRB, 2018) bod bwlch cynyddol mewn
cyflog rhwng addysgu a phroffesiynau graddedig eraill yn effeithio ar recriwtio a chadw
athrawon yng Nghymru a Lloegr. Mae tystiolaeth arall yn cyfeirio at y ffaith bod y rhan fwyaf
o’r athrawon sydd yn gadael y gweithlu yn cael gostyngiad cyflog o tua deg y cant (NFER,
2015). Felly mae’n ymddangos bod ffactorau ar wahan i gyflog yn benderfynyddion pwerus

mewn perthynas &'r penderfyniad i ymuno neu adael y proffesiwn.

3.18 Er mwyn mynd i’r afael a’r broblem o gadw athrawon mae Llywodraeth y DU wedi
derbyn yr argymhelliad (STRB, 2018) i roi codiad cyflog o0 3.5% i athrawon arferol. Bydd yna

hefyd godiad o 2% i athrawon ar y raddfa cyflog uwch a chodiad cyflog o 1.5% i staff arwain.

Mae'r codiadau cyflog yma yn cael eu gweithredu ar hyn o bryd yng Nghymru a Lloegr. (DfE,

2018d, STRB, 2018).

3.19 Casglodd ymchwiliad i effaith trosiant athrawon ar gyrhaeddiad myfyrwyr dros gyfnod
o ddwy flynedd, cyn arholiadau allweddol megis TGAU, bod myfyrwyr sydd ym mlwyddyn olaf
ysgolion uwchradd yn cael sgoriau is yn eu hasesiadau terfynol pan fo trosiant athrawon yn
uwch. Mae cynnydd mewn trosiant athrawon mewn ysgolion yn effeithio’'n negyddol ar
gyrhaeddiad myfyrwyr, ac mae hynny’n golygu bod recriwtio a chadw athrawon yn fater sydd

yn fwy critigol (Sefydliad y Farchnad Gymdeithasol, 2017).

3.20 Mewn perthynas & chymelliadau i ddenu athrawon, mae Foster (2018) yn ddiweddar
wedi dadansoddi sut y mae cymelliadau yn effeithio ar recriwtio a chadw athrawon yn Lloegr.
Mae'r adroddiad yma yn amlygu cyfyngiadau cymelliadau ariannol, megis bwrsariaethau, i
gynyddu cyflenwad athrawon. Yn yr un modd cynhaliodd Beaufort Research a’r Sefydliad
Cenedlaethol ar gyfer Ymchwil Addysgol (2019) astudiaeth ddiweddar i apél addysgu a chadw
athrawon yng Nghymru. Canfu’r ymchwil yma dystiolaeth gymysg o effaith gadarnhaol

cymelliadau ar recriwtio a chadw athrawon. Maent yn nodi:

“roedd cymelliadau ariannol i ddewis addysgu yn fonws buddiol i rai [...]mae yna
bosibilrwydd i hynny gael ei ystyried fel rhywbeth annheg. Er enghraifft, weithiau
cwestiynwyd cymelliadau oedd yn ddibynnol ar y radd a gafwyd gan fyfyrwyr, oherwydd nad

yw’r radd a enillir yn arwydd o athro da o reidrwydd” (ibid, t.3).

Mae’n galw am fwy o waith ymchwil er mwyn ymchwilio i oblygiadau cymelliadau addysgu

yng Nghymru, ac asesiad o’u heffeithiolrwydd posibl.

3.21 Mae’r astudiaeth bresennol hon wedi archwilio cymelliadau addysgu drwy adolygu
llenyddiaeth academaidd a pholisi ryngwladol. Mae wedi archwilio’r cymelliadau a ddefnyddir
i ddenu graddedigion i'r proffesiwn addysgu mewn gwahanol wledydd. Pan fo hynny ar gael,
mae wedi edrych ar y dystiolaeth o effaith cymelliadau penodol ar addysgu. Yn gryno, roedd

y prosiect ymchwil yn ystyried y canlynol:

a) Cymelliadau uniongyrchol i ymgysylltu myfyrwyr ag addysg gychwynnol i athrawon;

b) Gwahaniaethau mewn cydnabyddiaethau ac amodau y gwahanol systemau;

c) Ysgogwyr diwylliannol megis gwerth cymharol rél athrawon mewn cymdeithas.

3.22 Pwrpas yr adolygiad yma yw rhoi tystiolaeth o ddulliau cymell sydd yn cael eu defnyddio,

yn rhyngwladol , er mwy annog gwell cyflenwad o raddedigion i'r proffesiwn.

Mae adran nesaf yr adroddiad yma yn amlinellu methodoleg yr adolygiad a datblygiad y chwe

astudiaeth achos.

4.0 METHODOLEG YMCHWIL

4.1 Cynhaliwyd adolygiad cwmpasu o’r llenyddiaeth ryngwladol er mwyn mapio’r gronfa o
dystiolaeth gyfoes mewn perthynas & chymelliadau addysgu. Archwiliwyd y polisiau
allweddol, mentrau a’r strategaethau a ddefnyddiwyd gan amrywiol wledydd, er mwyn cymell

unigolion i’'r proffesiwn addysgu ers 2014.

17



4.2 | ddechrau cynhaliwyd chwiliad electronig o’r llenyddiaeth academaidd oedd yn cynnwys
adolygu cronfeydd data allweddol: EBSCOhost (BEI, ERIC), SCOPUS a’r We Wyddoniaeth.
Hefyd aseswyd cyhoeddiadau ResearchGate ac OECD er mwyn darparu deunydd cefnogol
ategol. Defnyddiwyd yr allweddeiriau ‘Cymelliadau i Athrawon’ ‘Cymelliadau Addysgu’

‘Prinder Athrawon’ a ‘Recriwtio Athrawon’ i chwlio drwy’r amrywiol gronfeydd data.

4.3 Hefyd chwiliwyd drwy gatalog llyfrgell Prifysgol Abertawe er mwyn gwirio na chafodd dim
ei hepgor. Roedd y chwiliad yma hefyd yn chwilio am ddogfennau polisi, papurau gwaith,
papurau cynadledda etc. mewn gwahanol wledydd na fynegeiwyd neu na grynhowyd yn y
cronfeydd data academaidd. Defnyddiwyd Google Scholar i ganfod unrhyw ddeunydd

cyhoeddedig na ddaliwyd eisoes wrth chwilio drwy’r cronfeydd data.

4.4 Clustnodwyd adroddiadau gwledydd OECD yn ogystal a gwybodaeth polisi gan
Lywodraethau neu asiantaethau arbenigol sydd yn delio a chyflenwad athrawon a

chymelliadau.

4.5 Defnyddiwyd Google i ganfod unrhyw lenyddiaeth lwyd berthnasol megis blogiau,
sylwadau, myfyrdodau etc. perthnasol fyddai’'n helpu i gyfuno neu ehangu’r dystiolaeth a

ganfuwyd drwy’r ffynonellau mwy dibynadwy.

4.6 Mewn perthynas a llenyddiaeth academaidd, gosodwyd y termau chwilio i bob maes
(teitl, haniaethol ac allweddeiriau, etc.). Prif nod yr ymchwil yma i lenyddiaeth academaidd
oedd mapio’r gronfa empirig ryngwladol o gymelliadau addysgu. Roedd y broses o adalw a

dadansoddi data yn cynnwys y camau canlynol (1) Pennu Allweddeiriau (2) Dewis cronfeydd

data (3) Diffinio meini prawf chwilio (4) Fframwaith dadansoddi (5) Echdynnu gwybodaeth o

erthyglau. (6) Trefnu a grwpio’r llenyddiaeth yn 6l gwledydd (Atodiad A).

4.7 Pennwyd y meini prawf chwilio fel a ganlyn:

e Cyfnod: lonawr 2014 - Mawrth 2019
e Ffynhonnell: Erthyglau cyfnodolion
e laith: Saesneg

Mae'r tabl isod yn dangos nifer yr erthyglau a echdynnwyd oedd yn bodloni’r meini prawf ar

y cychwyn
Enw cronfa ddata Cyfanswm Erthyglau a ganfuwyd
trawiadau

EBSCOhost (BEI, ERIC) 431 75

Scopus 197 25

Web of Science 45 20

Research Gate 54 40

Cyfanswm 727 160

4.8 Ailwiriwydy 727 o erthyglau i sicrhau perthnasedd uniongyrchol a thynnwyd allan unrhyw
erthyglau a ddyblygwyd. Nifer terfynol yr erthyglau a adalwyd ac a lawr Iwythwyd oedd 160 a
hidlwyd ac a wiriwyd unwaith eto er mwyn sicrhau eu bod yn briodol i’r testun. Roedd
cyfanswm o 93 o erthyglau yn gynwysedig yn y rhestr derfynol o lenyddiaeth ryngwladol
(Gweler Atodiad A). O blith yr erthyglau a adalwyd mae yna 4 (ddim yn berthnasol) sydd naill

ai ddim yn cyfeirio’n benodol at un wlad neu sydd yn cynnwys amrywiaeth o wledydd.

4.9 O ystyried amrywiaeth y llenyddiaeth academaidd yma oedd yn ymdrin yn ganolog neu’n
rhannol a thestun cymelliadau addysgu, roedd erthygl ond yn cael ei chynnwys yn yr adolygiad

os oedd yn bodloni pedwar maen prawf allweddol:

1. Daeth o ffynhonnell ddibynadwy h.y. gwefan y Illywodraeth, cyfnodolyn
academaidd, allfa gyfryngol ddibynadwy;

2. Saesneg oedd yr iaith;

3. Roedd yr allbwn yn wirioneddol yn ymwneud a chymelliadau addysgu, a hynny yn
bennaf;

4. Fe’i cyhoeddwyd ar 6l lonawr 2014.

4.10 Canfu’r adolygiad bod nifer o’r erthyglau yn y cyfnodolion academaidd ond yn ymdrin
yn rhannol a dulliau cymell neu fel is-thema neu fel elfen o drafodaeth ehangach. Ni
chynhwyswyd yr erthyglau nad oedd yn ychwanegu’n arwyddocaol at y gronfa wybodaeth ar

y testun yma.

4.11 Gwnaethpwyd gwiriadau rhwng timau wrth i fwy o ddogfennau gael eu canfod er mwyn
sicrhau ansawdd a phriodoldeb yr allbynnau oedd yn gynwysedig yn yr adolygiad academaidd.

Cofnodwyd yr holl gyfeiriadau gan ddefnyddio EndNote.

4.12 O’r astudiaeth gwmpasu yma ymddangosodd rhai themau cyffredinol o’r llenyddiaeth
ryngwladol ac mae’r rhain wedi eu hadlewyrchu yn y crynodeb gweithredol, argymhellion,
sylwadau a’r casgliad. O’r llenyddiaeth roedd hi hefyd yn bosibl cymharu cofnodion am heriau

yn ymwneud & phrinder athrawon a dulliau cymell. Er mwyn darparu sail fanwl ar gyfer

cymharu, datblygwyd chwe astudiaeth achos o chwe gwlad. Dewiswyd yr astudiaethau achos

yma oherwydd eu bod yn amlygu ystod o ddulliau cymell.

4.13 Datblygwyd arolwg ar-lein er mwyn cael mwy o safbwyntiau ar y llenyddiaeth.
Cwblhawyd yr arolwg gan arbenigwyr sydd & gwybodaeth am faterion sydd yn ymwneud ag
addysg athrawon. Hefyd gwiriodd arbenigwyr allanol, o bob un o’r chwe gwald, gywirdeb yr

astudiaethau achos.

4.14 Mae yna rai pwyntiau i’'w nodi am y broses adolygu. | ddechrau, adolygiad cwmpasu yw
hwn nid adolygiad systematig o’r llenyddiaeth. Mae’n amcanu at amlygu’r llenyddiaeth
ryngwladol sydd ar gael ynghylch cymell mynediad i'r proffesiwn addysgu. Nid yw’n honni ei
fod yn adolygiad systematig o’r llenyddiaeth, oherwydd byddai angen dyluniad methodolegol
gwahanol i wneud hynny. Yn ail, mae’r holl gyhoeddiadau sydd wedi eu cynnwys yn Saesneg.
Felly mae’n bosibl nad yw cyhoeddiadau mewn ieithoedd eraill, allai fod yn berthnasol a
phwysig, wedi cael eu cynnwys. Yn drydydd, mae dewis a chategoreiddio allbynnau yn dal i
fod yn fater o farn unigol, felly cynhaliwyd gwiriadau dibynadwyedd rheolaidd rhwng

ymchwilwyr.

4,15 Canfu’r adolygiad yma bod llenyddiaeth academaidd (Atodiad A) yn amrywio’n
sylweddol o ran ansawdd, cwmpas a ffocws. Yn gyffredinol, nid oedd hynny yn fuddiol wrth
greu darlun empirig cryf o effeithiolrwydd y dulliau a deilliannau cymelliadau mewn gwahanol
wledydd. Roedd nifer o’r erthyglau yn orddisgrifiadol neu’n seiliedig ar ideoleg, a dim ond

ychydig iawn oedd yn adrodd am ddata empirig neu’n gwerthuso tystiolaeth.

4.16 Hefyd, roedd maint yr amrywiant ar draws y corff yma o lenyddiaeth yn golygu ei bod
yn anodd cyffredinoli mewn unrhyw ffordd ynghylch effaith cymelliadau penodol. Roedd pob
cyd-destun yn gysylltiedig a&’i faterion polisi penodol, pryderon addysgol ac ymatebion
proffesiynol ei hun, ac roedd hynny yn golygu ei bod yn anodd llywio drwy’r gronfa ddata.
Hefyd, roedd ansawdd a dibynadwyedd y gronfa wybodaeth hon yn anghyson iawn. Felly,
byddai llunio unrhyw gasgliadau pendant o’r casgliad yma o erthyglau ynghylch pa

gymelliadau sydd yn gweithio a pham nid yn unig yn anodd ond hefyd yn annoeth.

4.17 Ond roedd y llenyddiaeth ehangach ar wledydd yr OECD oedd yn canolbwyntio ar bolisi
yn llawer mwy buddiol o ran deall mwy am effeithiolrwydd cymelliadau penodol ac wrth
lunio’r chwe astudiaeth achos manwl. Roedd y gronfa dystiolaeth yma yn darparu teimlad

gwell a mwy dibynadwy o heriau, dulliau a phrosesau cyfoes ar gyfer pob gwlad benodol.
4.18 Ond mae’n bwysig nodi bod yna brinder tystiolaeth gwerthuso yn y llenyddiaeth
academaidd a pholisi sydd ar gael mewn perthynas ag effeithiolrwydd neu effaith mentrau

neu gymelliadau addysgu. Mae’r adran nesaf yn cynnig sylwadau cyffredinol yn seiliedig ar

ganfyddiadau’r adolygiad rhyngwladol yma.

5.0 Sylwadau

5.1 Mae'r adran hon yn cynnig sylwadau cyffredinol ar gymelliadau addysgu drwy dynnu ar

dystiolaeth o’r adolygiad yma.

5.2 Mae’r adolygiad yn amlygu’r ffaith bod nifer o systemau addysg yn ceisio denu mwy o
bobl i addysgu, yn arbennig rhai o gefndiroedd mwy amrywiol. Mae hynny nid yn unig yn
ymateb i'r prinder athrawon ond hefyd er mwyn cynyddu’r amrywiaeth o gefndiroedd a
phrofiadau athrawon, a thrwy hynny gynyddu capasiti’r system i ddelio ag amrywiaeth

myfyrwyr (OECD, 201.

5.3 Dros ddegawd yn 6l pwysleisiodd ‘Teachers Matter’ (OECD, 2005) bod denu, datblygu ac
ailhyfforddi athrawon effeithiol yn flaenoriaeth allweddol i systemau ysgolion yn fyd-eang. Yn
TALIS (2008) nododd tua un rhan o dair o’r ysgolion a gyfranogodd bod yna brinder athrawon
cymwys oedd yn perfformio’n dda. Roedd addysg athrawon hefyd yn un o destunau TALIS
(2013) ac roedd hynny yn cynnwys dangosyddion yn ymwneud ag addysg gychwynnol i
athrawon (ITE), yn benodol addysg mewn meysydd cynnwys pwnc ac addysgeg, yn ogystal a
phrofiad ymarferol mewn ysgolion, ynghyd a dangosyddion datblygiad proffesiynol ac effaith

hynny ar athrawon.

5.4 Yr achos canolog dros broblemau recriwtio a chadw athrawon ac arweinwyr ysgolion yw
llwyth gwaith gormodol, pwysau atebolrwydd allanol a gweithio oriau maith. Er enghraifft,
yn Lloegr? canfu arolwg diweddar bod traean o arweinwyr ysgolion yn ystyried gadael y

proffesiwn yn gynnar, gan nodi pwysau llwyth gwaith, straen a chyllid ysgolion fel y prif

2 https://www.tes.com/tesv2/files/styles/news article ml x2/public/media/image/2019-
05/TES SCHOOL GV1.jpg?h=468a0b19&itok=yRbz09yZ

resymau. Dim ond hanner y penaethiaid a atebodd yr arolwg sydd yn hyderus y byddant yn
aros yn eu swyddi nes y byddant yn ymddeol. Mae arolwg NAHT yn amlygu am y bumed
flwyddyn yn olynol bod ysgolion yn cael anhawster recriwtio ar draws yr holl rolau, o

athrawon i uwch arweinwyr.

5.5 Hefyd , mae’r pwysau gweinyddol, mewn rhai systemau addysg, yn dal yn sylweddol (e.e.
Awstralia, Lloegr ac UDA), ac mae’n achosi i athrawon adael y proffesiwn neu i ystyried
opsiynau gyrfa eraill.3 Er enghraifft, mae athrawon yn UDA yn addysgu am llawer mwy o oriau
nag athrawon mewn gwledydd eraill: 1080 awr y flwyddyn (ar lefel gynradd ac uwchradd).
Mae athrawon uwchradd yng Nghorea yn addysgu am llai na hanner yr oriau hynny, er bod
eu blwyddyn ysgol yn bron yn dair wythnos yn hirach na blwyddyn ysgol yn UDA. Mae
athrawon Corea yn treulio ychydig dros 30% o'u hamser yn addysgu ond mae hynny yn bron

yn 80% yn UDA. Hefyd mae lefelau cyflog yng Nghorea yn llawer uwch na’r lefelau yn UDA.

5.6 Mae oriau gwaith yn Lloegr* yn sylweddol uwch na’r oriau mewn gwledydd eraill (TALIS
2013) ac mae Arolwg Liwyth Gwaith Athrawon (2016) yn dangos bod athrawon yn dal i weithio
oriau maith. Cyfeirir yn gyson at lwyth gwaith fel un o’r ffactorau pwysicaf i athrawon sydd yn
gadael y proffesiwn. Fel rhan o ymgynghoriad ar lwyth gwaith athrawon gan yr Adran Addysg
(2015) cyhoeddwyd arolwg ar-lein a ddangosodd bod 56% o’r 43,832 o ymatebwyr i'r arolwg

wedi nodi bod tasgau yn ymwneud a ‘chofnodi, mewnbynnu, monitro a dadansoddi data’ yn

3 https://vision4learning.wordpress.com/education-around-the-world/international-comparisons/teacher-

workload-and-pay/
4

https://assets.publishing.service.gov.uk/government/uploads/system/uploads/attachment data/file/754349/
Workload Advisory Group-report.pdf

feichus ac yn achosi straen>. Nododd yr Her Llwyth Gwaith (2015)% dasgau diangen yn
gysylltiedig ag asesu a data, a nododd 56% or ymatebwyr bod tasgau yn ymwneud a ‘chofnodi,

mewnbynnu, monitro a dadansoddi data’ yn feichus ac yn achosi straen?.

5.7 Canfu’r adolygiad bod yna dri phrif faes i gymelliadau addysgu:

a) Gwobrau ariannol (e.e. bwrsariaethau, gefynnau euraid, cyflog wrth hyfforddi, pwyntiau

cyflog ychwanegol am weithio mewn ysgolion anghysbell neu wledig);

b) Amodau gweithle (e.e. hyfforddi a mentora pwrpasol, hawl clir i gael dysgu proffesiynol,

cydweithredu ag athrawon/ysgolion eraill);

c) Statws Proffesiynol (e.e. safbwynt y cyhoedd am y proffesiwn, rhwyddineb dilyn rhaglen

addysg i athrawon a cyfleoedd dysgu proffesiynol achrededig h.y. cymhwyster lefel Meistr.

5.8 Yn ddiweddar, mae’r Adran Addysg yn Lloegr® wedi ymrwymo i symleiddio’r broses o
ymgeisio i fod yn athro, i wneud gweithio’n rhan amser yn haws ac i lansio ymgyrch recriwtio
newydd. Mae wedi dyrannu £130 miliwn y flwyddyn ar gyfer Fframwaith Gyrfa Gynnar gyda

phecyn cymorth dwy flynedd er mwyn helpu i gadw athrawon newydd yn y proffesiwn. Byddai

6 DfE (2015), ‘Workload Challenge: analysis of responses’:
https://www.gov.uk/government/publications/workload-challenge-analysis-of-teacher-responses

7
https://assets.publishing.service.gov.uk/government/uploads/system/uploads/attachment_data/file/401406/
RR445 - Workload Challenge - Analysis_of teacher consultation responses FINAL.pdf

9 https://www.tes.com/news/support-new-teachers-key-recruitment-strateqy

tystiolaeth yn awgrymu bod cyflog yn un o’r prif ystyriaethau wrth feddwl am fynd i addysgu®®

ac yn atalrym sylweddol wrth ystyried addysgu fel gyrfa.

5.9 Ond dadleuwyd bod cyflogau cymharol isel athrawon, o’'u cymharu a gweithwyr
proffesiynol eraill sydd wedi cael addysg gyffelyb, yn annhebygol o fod yr unig reswm am yr
anhawster mewn perthynas 4 denu myfyrwyr & chyflawniadau uchel, a myfyrwyr o
gefndiroedd a dangynrychiolir, i fyd addysg (OECD, 2018). Mae trawsnewid trefn gwaith
ysgolion, cynnwys athrawon mewn penderfyniadau am yr ysgol, cynyddu eu cyfrifoldebau
arwain a hyrwyddo addysgu fel proffesiwn ymdrechgar ond boddhaus, o leiaf yr un mor

bwysig a chodi cyflogau athrawon.

5.10 Mae tystiolaeth o’r adolygiad yma yn awgrymu bod athrawon yn cael eu cymell yn fawr
gan fuddion cynhenid addysgu h.y. gweithio gyda phlant, eu helpu i ddatblygu a chyfrannu at
gymdeithas. Mae adroddiad ‘Teachers Matter’ er enghraifft yn casglu nad yw ffactorau allanol
megis sefydlogrwydd gwaith, cyflog neu oriau gwaith, mor bwysig i’r rhai sydd yn dewis gyrfa

addysgu ac sydd yn aros yn y proffesiwn (OECD, 2005).

5.11 Mae’r OECD (2018:15) yn nodi er bod ‘ffactorau cynhenid heb os yn bwysig i athrawon
heddiw, nid yw'r astudiaethau yma yn egluro pam fod “athrawon posibl eraill yn dewis
gyrfaoedd eraill yn hytrach nag addysgu neu’n gadael addysgu ar 6Ol cyfnod”. Mewn
gwirionedd, mae astudiaethau sydd yn arolygu cronfa fwy o raddedigion am eu dewisiadau

gyrfa yn dangos bod cyflogau cymharol galwedigaethol graddedig yn chwarae rél yn y

10 https://www.independent.co.uk/news/education/education-news/teacher-recruitment-crisis-shortages-
pay-salary-workload-education-classroom-a8708456.html

dewisiadau yma, ond petai cyfloga athrawon wedi bod yn uwch, byddai mwy o “athrawon

posibl” wedi ystyried gyrfa addysgu o ddifri.

5.12 Mae’r meysydd canlynol wedi cael eu nodi yny llenyddiaeth fel rhai sydd yn dylanwadu’n
uniongyrchol ar fynediad i addysgu: recriwtio yn cynnwys prosesau dewis a rheoliadau;
paratoi athrawon; cynefino a chyfleoedd mentora; dysgu proffesiynol; adborth a gwerthuso
athrawon; gyrfa a datblygu arweinyddiaeth. Hefyd mae polisiau ysgol, megis cwricwlwm
ysgol, asesiadau ac atebolrwydd, strategaethau cyllido ysgol, a threfniant ac amserlenni ysgol,

yn dylanwadu ar benderfyniadau ynghylch mynd i’r proffesiwn.

5.13 Mae’r adolygiad yma wedi amlygu y gall cynnydd mewn cyflog athrawon wella apél y
proffesiwn addysgu, ond efallai na fydd hynny yn ddigon i ddenu mwy o fyfyrwyr 3
chyflawniadau uchel i’r proffesiwn. Efallai y bydd elfennau allanol ond yn cynyddu detholedd
yn anuniongyrchol, er enghraifft, os bydd cynnydd yng nghyflenwad ymgeiswyr ar gyfer y
proffesiwn addysgu yn cael ei gyfateb gan alw sefydlog am athrawon. Mae’r dystiolaeth am
effeithiolrwydd bwrsariaethau o ran denu digon o bobl i'r proffesiwn, yn arbennig mewn

pynciau lle mae prinder, yn amhendant.

5.14 Canfu'r adolygiad bod statws isel addysgu, diffyg cyfleoedd datblygiad proffesiynol ac
absenoldeb llwybrau gyfra clir yn rhesymau allweddol, mewn nifer o wledydd, dros beidio &
mynd i’r proffesiwn addysgu. Dangoswyd bod ymgyrchoedd ar y cyfryngau i wella delwedd y
proffesiwn drwy amlygu ei bwysigrwydd, ei soffistigeiddrwydd a’r cyffro deallusol y gall ei

greu, wedi gwella lefelau recriwtio, yn arbennig o gefndiroedd lleiafrifol neu rai a

dangynrychiolir. Ond nid trwy ddamwain y mae gan systemau sydd a pherfformiad PISA uchel,

megis Singapore, barch diwylliannol uchel i athrawon.

5.15 | grynhoi, mae’r dystiolaeth o’r adolygiad yma yn awgrymu bod dysgu proffesiynol
pwrpasol, cydweithredu proffesiynol ag athrawon ac ysgolion eraill, darparu mentora a
hyfforddiant safonol a llwybrau gyrfa clir yn gymelliadau cadarnhaol a phrofedig i fynd i fyd
addysg. Dangoswyd eu bod yr un mor bwysig & gwobr ariannol neu ddiogelwch swydd i

athrawon posibl.

Mae’r adran nesaf yn amlinellu achosion penodol pob gwlad.

6.0 ASTUDIAETHAU ACHOS

6.1 Mae’r adran yma yn amlinellu astudiaeth achos o chwe gwlad sydd yn mynd i'r afael a’r
materion canlynol:
1. Pa broblemau recriwtio sydd yn wynebu’r proffesiwn addysgu - beth yw’r
heriau o ran cyflenwad?
2. Disgrifiwch yn fanwl y systemau cymell sydd yn bodoli, gan roi ystyriaeth eang
i ‘gymelliadau’, yn hytrach na rhai ariannol yn unig.
3. Pa dystiolaeth sydd yn bodoli o effaith y cymelliadau sydd yn bodoli, a pha rai

fu’n fwyaf effeithiol?

Nod pob astudiaeth achos yw darparu eglurhad mwy manwl o'r ffordd y mae mynediad i
ddysgu yn cael ei gymell a’i hyrwyddo mewn gwahanol gyd-destunau. Mae’r astudiaethau
achos wedi cael eu gwirio gan arbenigwyr yn y gwledydd hynny er mwyn sicrhau eu cywirdeb
ac er mwyn amlygu unrhyw lenyddiaeth neu dystiolaeth a hepgorwyd Mae’r holl achosion
wedi cael eu hadolygu, rhai nifer o weithiau, yn seiliedig ar adborth a sylwadau gan

arbenigwyr.

6.2. CALIFFORNIA

CYD-DESTUN - Beth yw'r heriau i gyflenwad?

6.2.1 Mae bron pob talaith yn America yn dioddef a rhyw fath o brinder athrawon, yn arbennig
mewn meysydd pwnc penodol e.e. Mathemateg, Gwyddoniaeth ac ieithoedd tramor
(Podolsky & Kini, 2016; Swyddfa Dadansoddwr Deddfwriaethol Califfornia, 2016; Aragon,
2018). Mae nifer o Daleithiau UDA yn wynebu prinder athrawon dwyieithog ac athrawon sydd
yn addysgu dysgwyr Saesneg newydd. Mae’r prinder athrawon ar ei waethaf ym maes addysg
arbennig, ac mae dau o bob tri athro yn mynd i’r maes yma gyda chymwysterau is na’r safon
(Darling-Hammond et al., 2018). Mae hanner yr holl ysgolion a 90% o ysgolion tlodi uchel yn
cael anhawster canfod athrawon addysg arbennig cymwys (Sutcher, Darling-Hammond &
Carver-Thomas, 2016). Hefyd mae heriau recriwtio a chadw athrawon yn aciwt iawn mewn

cymunedau dinesig a gwledig sy’n cael eu tanwasanaethu (Podolsky & Kini, 2016).

6.2.2 Gan adlewyrchu’r tangyflenwad yma o athrawon yn yr UDA yn fwy cyffredinol, mae gan
Dalaith Califfronia gyfraddau uchel o brinder athrawon. Adroddodd tua 75% o ardaloedd
Califfornia am brinder mewn athrawon cymwys yn 2016/17, ac mae mwyafrif mawr o’r
ardaloedd yma yn adrodd bod y prinder wedi gwaethygu ers hynny (Podolsky & Sutcher, 2016;
Darling-Hammond, Sutcher & Carver-Thomas, 2018). Mae ymrestru gyda rhaglenni addysg

athrawon wedi cyrraedd lefelau arbennig o isel yn ystod y flwyddyn ddiweddar; yn 2014-15

roedd cyfraddau ymrestru yn ddim ond chwarter yr hyn oeddent yn 2001-2 (Carver Thomas

& Darling-Hammond, 2017).

6.2.3 Nid yw cyflenwad athrawon yng Nghaliffornia wedi ymateb i’r galw cynyddol am
athrawon yn ystod y blynyddoedd diweddar. Fel gweddill UDA, mae prinder athrawon yn
arbennig o aciwt mewn mathemateg, gwyddoniaeth, anghenion addysgol arbennig (Darling-

Hammond & Podolsky, 2019) ac addysg ddwyieithog (Gentilucci & Brescia, 2017).

6.2.4 Mae Talaith Califfornia hefyd yn wynebu her sylweddol o ran ansawdd athrawon; rhwng
2014-15 rhoddwyd caniatad i gyfran sylweddol i athrawon addysgu, er nad oeddent wedi cael
hyfforddiant llawn ar gyfer eu swyddi addysgu (Sutcher et al., 2016). Oherwydd hynny, mae
nifer fawr o ardaloedd yn Nhalaith Califfornia yn cyflogi athrawon heb eu hyfforddi ac
athrawon llanw. Mae cyfraddau gadael hefyd yn arbennig o aciwt mewn ysgolion yn y Dalaith
hon. Mae tua 20% o athrawon newydd gaiff eu recriwtio yn gadael y proffesiwn o fewn tair
blynedd. Mae cyfraddau gadael yn hyd yn oed gwaeth mewn ardaloedd dinesig, gyda thros
50% o newydd-ddyfodiaid yn gadael y proffesiwn yn ystod y 5 mlynedd cyntaf o addysgu

(Cymdeithas Athrawon Califfornia, 2019).

6.2.5 Cydnabyddir yn eang mai’r ysgolion mewn ardaloedd sydd yn wynebu anfantais
economaidd gymdeithasol sydd yn fwyaf tebygol o wynebu prinder athrawon. Mae hynny yn
achosi effeithiau negyddol anghymesur ar y dysgwyr sydd yn byw mewn cyd-destunau o’r fath
(Sutcher et al., 2016). Mae prinder athrawon ar eu gwaethaf mewn ardaloedd sydd yn
gwasanaethu myfyrwyr mwyaf bregus Califfornia (Podolsky & Sutcher, 2016) yn cynnwys y

rhai hynny o gefndiroedd sydd yn wynebu anfantais economaidd gymdeithasol (Darling-

Hammond et al., 2018). Mae gan 83% o’r ardaloedd sydd yn gwasanaethu’r gyfran fwyaf o
fyfyrwyr o gefndiroedd incwm isel brinder athrawon, o’i gymharu a 55% o’r ardaloedd sydd
a’r nifer lleiaf o fyfyrwyr o gefndiroedd o’r fath (Podolsky & Sutcher, 2016). Hefyd, mae gan
83% 0o’r ardaloedd sydd a’r crynodiadau mwyaf o ddisgyblion o gefndiroedd lleiafrifol ethnig

brinder athrawon, o’i gymharu a 57% o’r ardaloedd sydd a’r nifer lleiaf.

CAMAU - Beth sydd yn cael ei wneud am yr heriau yma (h.y. mentrau sydd wedi eu sefydlu

er mwyn taclo’r materion)?

6.2.6 Mae amrywiaeth eang o strategaethau a mentrau wedi eu datblygu ar lefel ardal er
mwyn cymell unigolion i fyd addysg. Mae rhai o’r dulliau yma wedi canolbwyntio ar baratoi
athrawon a dilyniant i addysgu, digolledu, llogi a rheoli a gwella amodau gwaith (Podolsky &
Sutcher, 2016). Mae nifer o ardaloedd yng Nghaliffornia yn gweithredu strategaethau sydd

wedi effeithio’n gadarnhaol ar recriwtio a chadw athrawon.

6.2. Mae ystod o fentrau ariannol wedi cael eu gweithredu yn Nhalaith Califfornia yn ystod y
blynyddoedd diweddar wedi eu hanelu’n uniongyrchol at daclo materion ynghylch cyflenwad
athrawon. Mae’r mentrau ariannol yma yn cynnwys dynodi $43 miliwn doler er mwyn helpu
i staff dosbarthiadol fod yn athrawon ardystiedig, $10 miliwn i ddechrau ar raglenni hyfforddi
athrawon newydd ar gyfer myfyrwyr israddedig a $5 miliwn doler er mwyn lansio Canolfan
Gyrfaoedd Addysgu, sydd yn ganolfan recriwtio ac adnoddau ar gyfer rhai sydd yn ymgeisio i

fod yn athrawon a rhai sydd yn ystyried addysgu fel gyrfa. Mae Califfornia wedi buddsoddi

cyfanswm o bron i $200 miliwn ar gyfer taclo prinder athrawon yn ystod y blynyddoedd

diweddar (Darling-Hammond et al., 2018).

6.2.8 Yn 2017 dyrannwyd Cyllid Ffederal er mwyn mynd i'r afael & phrinder drwy raglen
grantiau cystadleuol CalEd. Mae’r rhaglen yma yn cynnig grantiau sydd wedi eu hanelu at
ddatblygu arweinwyr ysgol er mwyn cynorthwyo recriwtio a datblygu athrawon, yn arbennig
yn y pynciau ble mae prinder. Hefyd bu buddsoddiad sylweddol ar draws y Taleithiau (tua $5
miliwn) er mwyn cynyddu nifer yr athrawon sydd ag awdurdodau dwyieithog drwy Raglen

Datblygu Proffesiynol i Athrawon Dwyieithog (Darling-Hammond et al., 2018).

6.2.9 Yn 2018 targedwyd buddsoddiad ariannol ychwanegol o $75 miliwn at raglenni preswyl
i athrawon er mwyn cefnogi recriwtio a hyfforddi athrawon mewn addysg arbennig,
mathemateg, gwyddoniaeth ac addysg dwyieithog. Yn ystod yr un flwyddyn, targedwyd
buddsoddiad o S50 miliwn yn benodol at gefnogi recriwtio a chadw athrawon mewn addysg
arbennig drwy amrywiaeth o strategaethau yn cynnwys ad-daliadau benthyciadau, mentora,

bonysau cadw ac ail ddylunio llwyth gwaith (Darling-Hammond et al., 2018).

6.2.10 Hefyd cynigir cymelliadau ariannol fel rhan o ‘Raglen Recriwtio Athrawon Califfornia’
sydd yn galluogi i athrawon dan hyfforddiant dderbyn ‘cymorth ariannol’ i gefnogi cost
hyfforddiant athrawon (Rhaglen Athrawon Califfornia, 2019). Daw’r arian yma o amrywiaeth
o ffynonellau; llywodraeth ffederal, llywodraeth daleithiol a sefydliadau addysgol. Mae’r
mathau o gymorth ariannol yn cynnwys vysgoloriaethau, grantiau, benthyciadau ac

interniaethau gwaith-astudio (mae’r olaf yn darparu cyflogaeth yn ystod cyflogaeth).

Strategaethau lefel LEA:

6.2.11 Mae Awdurdodau Addysg Lleol (LEA) mewn nifer o ardaloedd Talaith Califfornia yn
wynebu heriau o ran recriwtio athrawon. Amcanodd Gentilucci & Brescia, (2017) at glustnodi
strategaethau recriwtio effeithiol, a weithredwyd gan LEA yng Nghaliffornia, er mwyn
recriwtio athrawon i’'w hysgolion. Drwy ganolbwyntio ar LEAau ble mae o leiaf 90% o’r swyddi
addysgu gwag wedi eu llenwi, roeddent yn amcanu at glustnodi’r strategaethau cymell sydd
yn dangos addewid o ran recriwtio athrawon yn effeithiol. Roedd yr awduron yn gallu

clustnodi nifer o ddulliau a ddefnyddiodd LEAau i wella’r broses i recriwtio athrawon.

6.2.12 Un dull effeithiol oedd goresgyn canfyddiadau ymysg darpar recriwtiaid ynghylch
costau tai yn yr ardal leol. Siaradodd arweinwyr LEA am sut yr oeddent wedi gwahodd
gwerthwyr taiifod y rhan o’r ymdrech recriwtio er mwyn hysbysu darpar recriwtiaid newydd
ynghylch fforddiadwyedd a chostau tai yn yr ardal. Hefyd rhoddodd LEAau effeithiol
strategaethau recriwtio rhagweithiol a strategol ar waith er mwyn eu helpu i recriwtio
cyflogeion a chymwysterau uchel a chynyddu’r tebygolrwydd o gadw athrawon. Mae gany
LEAau yma ‘gynlluniau olyniaeth personél’ datblygedig iawn sydd yn tracio statws cyflogaeth
eu cyflogeion presennol fel y gallent amcangyfrif anghenion hurio yn y dyfodol (er enghraifft,
drwy gasglu gwybodaeth am ymddeoliadau ac ymadawyr). Drwy wneud hynny gall y LEAau

fod yn rhagweithiol yn hytrach nac ymatebol i anghenion hurio.

6.2.13 Dull arall effeithiol a fabwysiadodd y LEAau oedd strategaethau recriwtio actif. Mae
strategaethau recriwtio actif yn cynnwys creu cysylltiadau gyda phrifysgolion lleol a mynd ati
i annog graddedigion medrus iawn i ystyried addysgu drwy eu gwahodd i wahanol ardaloedd

gyda’r nod canolog o’u hannog i weithio i’r LEA.

6.2.14 Ceisiodd LEAau eraill fynd i'r afael a chyflenwad athrawon drwy gaffael talent. Yn
hytrach na recriwtio unigolion gan ddefnyddio protocolau a dulliau adnoddau dynol
sefydledig, defnyddiodd y LEAau mwyaf effeithiol strategaeth o glustnodi unigolion sydd a
sgiliau neu wybodaeth neu arbenigedd penodol (er enghraifft, y gallu i addysgu calcwlws neu
arbenigedd mewn llefaredd-iaith). Defnyddiodd rhai LEAau ddulliau wedi’'u personoli megis
negeseuon testun, llythyrau, galwadau ffon i annog unigolion penodol i ymgeisio am swyddi

addysgu.

6.2.15 Amcanodd rhai LEAau at recriwtio ymgeiswyr o ansawdd uchel drwy hyrwyddo eu
diwylliant rhagorol. Er eu bod yn cynnig cyflog is na LEAau o’'u cwmpas, aeth rhai LEAau ati i
farchnata a hyrwyddo eu diwylliannau cadarnhaol er mwyn denu cyflogwyr oedd yn fwy
tebygol o fod yn ‘addas’ ac felly’'n fwy tebygol o aros. Hefyd adroddodd LEAau oedd yn
defnyddio ymgyrchoedd marchnata wedi’'u targedu (yn hytrach na dim ond hysbysebu
swyddi) bod marchnata actif a chadarnhaol wedi eu helpu i recriwtio, hyd yn oed mewn

meysydd pynciau ble mae’n anodd recriwtio (Gentilucci & Brescia, 2017).

6.2.16 | grynhoi, roedd nodweddion y LEAau a lwyddodd i gyflawni eu hamcanion recriwtio
fel a ganlyn:

1) Syniadau blaengar

2) Rhagweithiol

3) Recriwtio actif

4) Caffael talent

5) Hyrwyddo diwylliant gweithle cadarnhaol

6) Marchnata
7) Adnoddau cynaliadwy
8) Ysgogi gan ddata

9) Ehangu’r cyflenwad (Gentilucci & Brescia, 2017)

Strategaethau lefel ardal:
Yn eu hastudiaeth o 211 o ardaloedd yng Nghaliffornia, mae Podolsky a Sutcher (2016) yn
disgrifio’r strategaethau a mentrau canlynol a roddwyd ar waith gan ardaloedd Califfornia i

fynd i'r afael & phrinder athrawon. Crynhoir y canfyddiadau allweddol fel a ganlyn:

6.2. Mae mwy o ardaloedd yng Nghaliffornia (93%) wedi mabwysiadu strategaethau paratoi
athrawon sydd wedi eu hanelu at recriwtio a chadw athrawon. Roedd hynny yn bennaf yn
golygu gweithio gyda darparwyr addysg uwch er mwyn cydlynu hyfforddiant athrawon neu
raglenni preswyl. Mae cyfran fechan o ardaloedd wedi gweithredu llwybrau i addysgu ar gyfer
myfyrwyr uwchradd, gweithwyr para-broffesiynol a gwirfoddolwyr ardal (weithiau gelwir y

rhain yn fodelau paratoi athrawon ‘Meithrin Eich Hunan’).

6.2.18 Mae rhaglenni ‘Meithrin eich hunan’ yn cefnogi, hyfforddi ac yn recriwtio gweithwyr
para-broffesiynol ac aelodau eraill o’r gymuned i addysgu yn eu hysgolion lleol. Mae California
Classified School Employee Teacher Credentialing Programme, a ariannwyd yn 2016/17 yn
cefnogi gweithwyr para-broffesiynol i ennill gradd baglor a chymwysterau addysgu. Mae'r
rhaglen hon yn rhoi cymorth ariannol i hyfforddwyr er mwyn cymorthdalu costau hyfforddi

am hyd at 5 mlynedd.

6.2.19 Mae 74% o ardaloedd Califfornia yn adrodd eu bod wedi gweithredu strategaethau
ariannol wedi eu hanelu yn uniongyrchol at recriwtio a chadw athrawon. Hefyd, mae’r rhan
fwyaf o’r ardaloedd yn cynnig iawndal ariannol ychwanegol i athrawon sydd yn ymgymryd a

rolau arwain.

6.2.20 O blith yr ardaloedd hynny a ddefnyddiodd strategaethau ariannol i recriwtio a chadw
athrawon, cynigiodd 53% iawndal ychwanegol am addysgu ychwanegol, arweinyddiaeth a
mentora. Roedd 40% ohonynt yn darparu cyflogau uwch. Hefyd darparodd rhai ardaloedd
gymelliadau ariannol i athrawon mewn lleoliadau ble roedd galw mawr, neu gynnig bonysau
i athrawon newydd oedd yn derbyn swyddi mewn ardaloedd economaidd gymdeithasol isel.
Hefyd cynigiodd rhai ardaloedd opsiynau ‘maddau benthyciadau’ oedd yn effeithiol o ran

recriwtio athrawon ansawdd uchel i feysydd neu gymunedau ble roedd eu hangen fwyaf.

6.2.21 Strategaethau Rheoli Personél: Mae dros hanner ardaloedd Talaith Califfornia (55%)
yn mabwysiadu strategaethau rheoli personél sydd wedi eu hanelu at recriwtio a chadw
athrawon. Canfuwyd bod strategaethau hurio effeithiol yn effeithio’'n gadarnhaol ar
gyfraddau recriwtio a bod hynny yn ei dro yn arwain at well cyrhaeddiad yn yr ysgolion
drwyddi draw. Ymysg yr ardaloedd a fabwysiadodd strategaethau rheoli personél er mwyn
recriwtio a chadw athrawon, roedd 36% yn cynnig cyfleoedd i rannu swydd ac roedd 23% yn

darparu absenoldeb mamolaeth/tadolaeth & thal.

6.2.22 Strategaethau amodau gwaith Mabwysiadodd 40% o holl ardaloedd Talaith
Califfornia strategaethau amodau gwaith er mwyn recriwtio a chadw athrawon, oedd yn ei

hanfod yn golygu defnyddio dull cadarnhaol er mwyn sicrhau y byddai’r amodau gwaith yn

fwy ffafriol i rai oedd yn mynd i addysgu (Podolsky et al., 2016). Yn gyffredinol roedd y rhan
fwyaf (traean o’r ardaloedd) yn darparu mentora pwrpasol i athrawon newydd, datblygu
proffesiynol ychwanegol i’r holl athrawon, ac amser cynllunio cydweithredol, cyffredinol ar

gyfer timau o athrawon.

6.2.23 Roedd strategaethau lefel ardal a anelwyd at wella amodau gwaith athrawon yn
cynnwys ymgysylltu proffesiynol cydweithredol h.y. athrawon yn treulio mwy o amser yn
cydweithredu ag athrawon eraill o fewn yr ysgol neu ar draws ysgolion. Roedd ardaloedd oedd
yn rhoi amser i athrawon gydweithredu yn tueddu i wneud hynny drwy drefnu’r amserlen er
mwyn caniatdu cyfnodau hirach i athrawon gynllunio a chydweithredu. O blith yr ardaloedd
a weithredodd strategaethau amodau gwaith, roedd 36% yn darparu mentora a chynefino i’r
holl athrawon newydd, ac roedd 36% yn darparu amser cynllunio cyffredin i dimau addysgu.
Roedd 34% yn darparu cyfleoedd datblygu proffesiynol ychwanegol, y tu hwnt i'r hyn yr oedd

yr ardal wedi ei ddarparu cyn hynny.

GWERTHUSIAD - A oes unrhyw dystiolaeth o Iwyddiant?

Yn dilyn ceir trafodaeth gryno ar strategaethau cymell, gyda thystiolaeth o effaith gadarnhaol

neu fynegi barn am ddylanwad ar recriwtio athrawon.

6.2.24 Maddau benthyciadau ac ysgoloriaethau gwasanaeth: Roedd dros ddwy ran o dair o'r
rhai oedd yn mynd i'r proffesiwn addysgu wedi benthyca arian er mwyn talu am gostau

ariannol hyfforddi (Podolsky & Kini, 2016), ac roedd hynny wedi arwain at ddyledion

sylweddol i athrawon newydd. O ganlyniad i hynny mae ystod eang o strategaethau wedi cael
eu datblygu sydd yn anelu at annog recriwtio a chadw mwy o athrawon drwy wrthbwyso cost

hyfforddi.

6.2.25 Mae ‘maddau benthyciadau’ yn cynnig esemptiad llawn neu rannol i athrawon rhag
ad-dalu eu benthyciadau a hynny yn gyfnewid am nifer o flynyddoedd o wasanaeth mewn
ysgol benodol (megis ysgol incwm isel), maes pwnc (e.e. mathemateg, gwyddoniaeth) neu
faes (e.e. addysg arbennig) neu leoliad (The College Investigator, 2019). Mae ysgoloriaethau
hefyd yn darparu cymorth ariannol i ymgeiswyr sydd yn ymgymryd a hyfforddiant athrawon
neu i athrawon sydd yn gweithio mewn ysgolion neu bynciau sydd yn anodd eu llenwi am

gyfnod penodol.

6.2.26 Ystyriwyd bod y ddwy strategaeth yma yn fwy fforddiadwy na chodiadau cyflog mwy
cyffredinol, a phan maent yn ddigon mawr i wrthbwyso cost hyfforddiant, mae ymchwil yn
dangosy gallent fod yn effeithiol iawn (Podolsky & Kini, 2016). Hefyd canfuwyd bod trefniadau
ariannol o’r fath yn effeithio’n gadarnhaol ar recriwtio a chadw athrawon mewn ysgolion ac

mewn perthynas a’r pynciau ble mae eu hangen fwyaf.

6.2.27 Rhaglenni preswyl i athrawon: Hefyd canfuwyd bod rhaglenni preswyl i athrawon sydd
yn cynnwys prentisiaethau dwys am flwyddyn, sydd yn adeiladu ar y model meddygol, yn
effeithiol o ran denu ymgeiswyr mwy amrywiol, sicrhau cyfraddau cadw gwell a denu
athrawon at bynciau a lleoliadau ble mae’r angen yn fawr (Guha, Hyler, & Darling-Hammond,

2016). Fel rhan o’r rhaglenni preswyl yma i athrawon, mae prentisiaid yn gweithio gydag athro

39



arbenigol mewn dosbarth galw uchel am flwyddyn tra’n cwblhau gradd meistr mewn partner

Brifysgol.

6.2.28 Mae model Rhaglen Breswyl i Athrawon yn meithrin partneriaethau clos rhwng
ardaloedd ysgolion lleol a Phrifysgolion. Mae prentisiaid yn derbyn cymorth ariannol a
hyfforddiant yn gyfnewid am ymrwymiad i addysgu yn yr ardal am 3-4 blynedd ar 6l hyfforddi
(Guha, Hyler, & Darling-Hammond, 2016). Mae ymchwil yn awgrymu bod cyfraddau cadw yn
arwyddocaol uwch ymysg athrawon ‘preswyl’ hyd yn oed ar 6l nifer o flynyddoedd yn vy
proffesiwn, ac mae rhai astudiaethau wedi canfod cyfraddau cadw ystadegol arwyddocaol

rhwng athrawon preswyl ac athrawon eraill (Guha et al., 2016).

6.2.29 Yn aml mae gan raglenni preswyl i athrawon nodau penodol mewn perthynas a
recriwtio, megis creu amrywiaeth yn y gweithlu addysgu neu recriwtio mewn meysydd ble
mae prinder megis mathemateg, gwyddoniaeth, addysg arbennig neu addysg ddwyieithog.
Mae Guha et al. (2016) yn dadlau bod rhaglenni preswyl yn creu mwy o amrywiaeth yn vy
gweithlu addysgu o ran rhywedd ac ethnigrwydd. Er enghraifft, roedd 45% o athrawon
‘preswyl’” yn dod o gefndiroedd lleiafrifol ethnig, sydd yn fwy na dwbl y cyfartaledd

cenedlaethol ar gyfer athrawon o leiafrifoedd ethnig.

6.2.30 Cymorth a mentora: Mae cyfnod cynefino a ansawdd uchel i athrawon, yn bennaf ar
ffurf mentora a hyfforddiant pwrpasol, llai o Iwyth gwaith ac amser cynllunio cydweithredol
a chymorth ychwanegol yn y dosbarth yn gysylltiedig & chyfraddau uwch o recriwtio athrawon

a gall hynny wella addysg myfyrwyr (Podolsky, Kini, Bishop, & Darling-Hammond, 2016).

6.2.31 Paratoi a hyfforddi Penaethiaid: Mae cymorth gan Benaethiaid wedi cael ei nodi fel un
rheswm pwysig pam fod athrawon yn aros yn y proffesiwn (Podolsky, Kini, Bishop, & Darling-
Hammond, 2016), yn arbennig mewn ysgolion mewn ardaloedd tlawd iawn. Mae cymorth gan
Benaethiaid yn effeithio’n gritigol a phwysig ar gadw athrawon, yn arbennig mewn ysgolion
ble mae’n anodd denu staff. Pan fo Pennaeth yn creu amgylchedd gweithio cadarnhaol, gydag
dysgu proffesiynol cydweithredol a chefnogol, mae tystiolaeth yn dangos bod hynny yn
effeithio’n gadarnhaol ar recriwtio a chadw athrawon (Hughes, Matt, & O’Reilly, 2015).

| grynhoi, mae Talaith Califfornia yn wynebu heriau aciwt mewn perthynas a recriwtio
athrawon ond mae wedi ymateb yn gadarnhaol i'r heriau yma drwy roi amrywiaeth o

gymelliadau effeithiol ar waith.

6.3 Yr Alban

CYD-DESTUN - Beth yw’r heriau i gyflenwad?

6.3.1 Mae system addysg athrawon yn Yr Alban yn seiliedig ar hyfforddiant a arweinir gan
brifysgolion, gyda chysylltiadau agos ag ymarfer mewn ysgolion. Nododd OECD (2015:125):
“Mae astudiaethau ar sail pwnc yn ategu addysgeg drwy fodelau hyfforddiant cydredol ac 6l-
radd, gan sicrhau bod athrawon cymwys newydd wedi eu paratoi yn dda o ran gwybodaeth
am gynnwys yn ogystal 8 methodoleg addysgu” (OECD, 2015, p. 125). Mae’n ofynnol i’r holl
fyfyrwyr feddu ar gymhwyster mewn Mathemateg a Saesneg. Disgwylir i athrawon yn yr Alban
feddu ar gymhwyster Cenedlaethol 5 mewn Mathemateg. Mae hynny yn cyfateb i TGAU
Mathemateg gradd B ac uwch. Mewn Saesneg, disgwylir i athrawon feddu ar gymhwyster
Uwch mewn Saesneg ym mand C neu uwch. Mae hynny yn cyfateb i TGAU Saesneg laith a

Llenyddiaeth Saesneg o C neu uwch (GTCS, 2013).

6.3.2 Comisiynwyd Adroddiad Menter (2017) er mwyn archwilio rol a chyfraniad addysg uwch
mewn perthynas ag addysg athrawon yn Yr Alban. Nododd yr adroddiad “bu ymrwymiad
parhaus i ganologrwydd cyfranogiad addysg uwch [mewn ITE] yn arbennig o’i gymharu a’r
sefyllifa yn Lloegr (menter, 2017, t.2). Felly, tra bod gwledydd eraill wedi amrywio eu llwybrau
i fyd addysg, mae ITE yng nghyd-destun Yr Alban yn parhau i gael ei arwain gan brifysgolion
yn bennaf. Mae Prifysgolion Yr Alban yn rhan o bartneriaeth gref a chydweithredol o addysg

athrawon, gydag ysgolion, awdurdodau lleol ac asiantaethau eraill (Mclntyre, 2018).

6.3.3 Yn 2011 roedd addysg athrawon yn Yr Alban yn destun adolygiad mawr a arweiniodd
at gyhoeddi ‘Addysgu Dyfodol Yr Alban’ (Donaldson, 2011). Casglodd yr adolygiad yma bod
cefnogi ac atgyfnerthu ansawdd addysgu ac ansawdd arweinyddiaeth yn gritigol er mwyn

gwella perfformiad system addysg Yr Alban. Nodwyd hanner cant o argymhellion ac maent

wedi cael eu mabwysiadu yn eang. Mewn adolygiad o’r cynnydd ers cyhoeddi’r adroddiad,
cynigiwyd bod cynnydd sylweddol wedi cael ei wneud, yn arbennig mewn perthynas ag
ymgysylltu a’r proffesiwn addysgu ac ehangu dysgu proffesiynol (Black, Bowen, Murray a
Zubairi, 2016). Ond mae yna dal nifer o heriau mewn perthynas a recriwtio athrawon i'r

proffesiwn.

6.3.4 Mae nifer yr athrawon yn Yr Alban wedi bod yn codi yn ystod y flwyddyn diwethaf i
51,959 (Y Gyfarwyddiaeth Dysgu, 2018; Seith, 2017). Er bod nifer yr athrawon wedi codi yn
gyffredinol, mewn bron i draean o’r cynghorau mae nifer yr athrawon wedi gostwng
(Scotsman, 2018; Seith, 2018). Mae’r rhain yn lleoliadau ble mae yna heriau sylweddol o ran
recriwtio yn arbennig i ysgolion gwledig (Kirkaldy, 2017). Mae 34% o ysgolion Yr Alban yn cael
eu dosbarthu fel rhai gwledig (OECD, 2015). Mae ymchwil parhaus ym Mhrifysgol yr Ucheldir
a’r Ynysoedd (UHI) yn nodi mai’'r prif broblemau yw: diffyg rhwydweithiau proffesiynol,

disgwyliadau cymunedol a diffyg ffiniau rhwng bywydau proffesiynol a phersonol.

Mae gan y rhan fwyaf o’r awdurdodau lleol brosesau a gweithdrefnau clir, effeithiol a
thryloyw ar gyfer recriwtio staff ysgol. Mae anawsterau recriwtio staff yn achos pryder
yn y rhan fwyaf o’r awdurdodau lleol, ac ystyrir bod hynny yn fater cenedlaethol.
Ystyrir bod prinder staff yn rhwystrau rhag grymuso oherwydd ei fod yn cyfyngu ar
gyfleoedd i gydweithredu er mwyn gwella, mynediad at ddysgu proffesiynol a darparu

llwybrau hyblyg i’r cwricwlwm (Education Scotland, 2018, p.18).

6.3.5 Hefyd, fel nifer o systemau addysg eraill, mae’r Alban yn cael anhawster recriwtio

athrawon STEM. Mae ystadegau diweddar y llywodraeth wedi dangos mai dim ond 112 o'r

237 o lefydd a ddyrannwyd ar gyfer athrawon mathemateg ar raglenni hyfforddiant
cychwynnol a lanwyd ar gyfer 2017/18 (Cyngor Cyllido’r Alban, 2017). Pynciau eraill ble mae
prinder yw Economeg a Saesneg. Mae yna hefyd brinder parhaus o athrawon sydd yn gallu

addysgu drwy gyfrwng Gaeleg Yr Alban (Milligan et al., 2014).

6.3.6 Er mwyn sicrhau bod nifer yr athrawon yn bodloni gofynion cenedlaethol, mae’r Alban
wedi sefydlu pwyllgor cynllunio gweithlu cenedlaethol. Mae’r pwyllgor yma yn cynnwys
cynrychiolwyr o’r Llywodraeth, llywodraeth leol, prifysgolion a chymdeithasau proffesiynol.
Mae'r pwyllgor yma yn pennu targedau recriwtio cenedlaethol yn flynyddol yn dilyn
dadansoddiad o ofynion gweithlu yn seiliedig ar gyfrifiad blynyddol o athrawon a gyflogir a
swyddi addysgu gwag. Yna caiff nifer y llefydd sydd ar gael ar raglenni addysg gychwynnol i
athrawon (ITE) 6l-radd eu graddnodi er mwyn cydbwyso anghenion recriwtio’r gweithlu. Mae
nifer y llefydd ar raglenni ITE wedi cynyddu’n gyson yn Yr Alban yn ystod y blynyddoedd

diweddar.

6.3.7 Er mwyn mynd i'r afael a'r heriau mewn perthynas a chyflenwad athrawon, yn
ddiweddar mabwysiadwyd nifer o strategaethau yn Yr Alban er mwyn cymell mynediad i fyd

addysg, gan ganolbwyntio’n benodol ar yr ardaloedd gwledig a phynciau anodd eu llenwi.

CAMAU - Beth sydd yn cael ei wneud am yr heriau yma?

Mae'r strategaethau cymell sydd wedi cael eu gweithredu er mwyn taclo problemau

cyflenwad athrawon Yr Alban fel a ganlyn:

6.3.8 Llwybrau newydd i'r proffesiwn: Yn 2018 lansiwyd rhaglen llwybr cyflym, lefel Meistr,
i’r proffesiwn addysgu gan Brifysgol Dundee mewn cydweithrediad a Phrifysgol yr Ucheldir a’r
Ynysoedd a phedwar awdurdod lleol.!! Mae’r rhaglen yn cynnig y Diploma Ol-radd mewn
Addysg (PGDE) sydd fel arfer yn para 2 flynedd, a hynny mewn 18 mis. Mae’r rhaglen hon
wedi ei thargedu at recriwtio athrawon mewn pynciau ble mae prinder a hynny mewn
ardaloedd gwledig (cemeg, cyfrifiadureg, economeg y cartref, mathemateg a ffiseg). Mae’r
rhaglen yn galluogi i athrawon ddysgu drwy ddull ‘dysgu cyfunol’ yn eu hardal leol gyda
chymorth ariannol gan y partner awdurdodau lleol. Cynigir y rhaglen, yn ogystal a

bwrsariaeth, i raddedigion sydd yn meddu ar radd Anrhydedd 2:1 o leiaf.

6.3.9 Mae llwybrau newydd eraill i fyd addysg yn cynnwys dwy raglen PGDE dysgu o bell a
gynhelir gan Brifysgol Dundee!? a Phrifysgol Aberdeen'3. Anelir y rhaglenni hyn at gefnogi rhai
sydd yn newid gyrfa sydd ar hyn o bryd yn gweithio mewn awdurdodau lleol. Cynigir y
rhaglenni mewn cydweithrediad ag awdurdodau lleol sydd yn rhyddhau staff er mwyn
cwblhau’r rhaglen. Mae’r rhaglen yn defnyddio dysgu cyfunol, e-ddysgu, gweithdai wyneb yn
wyneb a gefnogir gan yr awdurdod lleol, hunan astudiaeth, gwaith griwp cydweithredol ac
ymarfer proffesiynol ar leoliad. Mae myfyrwyr a ymrestrir ar y rhaglen yn cadw eu swyddi
tra’n astudio a mynychu hyfforddiant ar benwythnosau. Yna mae’r myfyrwyr yn cael eu

rhyddhau o’u swyddi ar gyfer cyfnodau ar leoliad mewn ysgolion.

11 https://www.dundee.ac.uk/study/pg/secondary-education-pgce-sir/
12 https://www.dundee.ac.uk/study/pg/education-distance-learning/
13 https://www.abdn.ac.uk/study/postgraduate-taught/degree-programmes/1098/dlite-pgde-primary/

6.3.10 Erbyn hyn mae Prifysgol Caeredin, mewn partneriaeth ag awdurdodau lleol yn cynnal
cwrs ‘dychwelyd i addysgu’ ar gyfer athrawon cynradd ac uwchradd.** Dyluniwyd y cwrs ar
gyfer rhai sydd a chymhwyster addysgu ond sydd wedi cael seibiant gyrfa neu sydd yn
anghyfarwydd a system addysg Yr Alban. Mae’r cwrs yn cynnwys 10 wythnos o hyfforddiant

ar-lein a 2 sesiwn a fynychir.

Mae Llywodraeth Yr Alban. a phrifysgolion wedi cydweithio ar ddatblygu llwybrau amgen
a newydd i fyd addysg, gan ganolbwyntio ar fodloni’'r galw yn y pynciau y bu’'n
draddodiadol anodd recriwtio iddynt, a hynny fel ymateb i batrymau newidiol o alwadau
myfyrwyr am lwybrau dysgu hyblyg. Bydd sefydlu’r llwybrau amgen a newydd yn helpu i
gael cydbwysedd gwell rhwng y galw am athrawon hyfforddedig a’r cyflenwad o

raddedigion mewn pynciau perthnasol (SFC, 2019 t4).

6.3.11 Strategaeth STEM ar gyfer addysg a hyfforddiant: Er mwyn taclo’r prinder athrawon
STEM, cyhoeddwyd bwrsariaethau newydd yn Ebrill 2019 fyddai ar gael i rai oedd yn newid
gyrfaifod yn athrawon mathemateg, gwyddoniaeth gyfrifiadurol, addysg dechnegol a ffiseg.*
Mae’r bwrsariaethau yma yn darparu £20,000 i fyfyrwyr hyfforddi yn y meysydd yma ble mae
prinder. Mae’r cymorth ariannol yma wedi ei dargedu at rai sydd yn newid gyrfa (y rhai hynny
sydd wedi bod mewn cyflogaeth am dair o’r pum mlynedd diwethaf) ac sydd yn meddu ar

radd 2:1 neu uwch.

¥ https://www.ed.ac.uk/education/professional-learning/returning-to-teaching
15 https://www.gov.scot/publications/stem-teacher-education-bursary-eligibility/

6.3.12 Nod y bwrsariaethau yw ysgafnhau’r baich ariannol o ildio cyflogaeth er mwyn
hyfforddi fel athro. Yn ogystal a’r fwrsariaeth, mae Llywodraeth Yr Alban yn talu am eu ffioedd
dysgu. Ar 6l ennill eu PGDE bydd yn ofynnol i’r athrawon yma gymryd rhan yn y Cynllun
Cynefino Athrawon er mwyn cwblhau eu safon ar gyfer cofrestru’n llawn. Hefyd bydd yn
ddisgwyliedig iddynt fod yn gyflogedig fel athrawon yn Yr Alban am o leiaf 2 flynedd ar 6l

cymhwyso (Gov.scot, 2019).

6.3.13 Cynllun Cynefino Athrawon: Yn dilyn eu rhaglen addysg gychwynnol i athrawon, mae
athrawon yn Yr Alban yn cwblhau cyfnod prawf. Yn y rhan fwyaf o achosion mae athrawon yn
dilyn y ‘rhaglen cynefino athrawon’® ble gwarantir lleoliad prawf iddynt mewn ysgol wladol
am un flwyddyn. Cyflwynwyd y cynllun yma yn 2002 ac fe’i rheolir gan Gyngor Athrawon
Cyffredinol Yr Alban (GTCS). Tua diwedd eu ITE, mae athrawon newydd yn gosod pum
awdurdod lleol yn y drefn maent yn eu ffafrio. Hefyd mae Taliad Ildio Ffafriaeth (PWP) yn
opsiwn sydd yn cynnig taliad cymhelliant o £8,000 i athrawon uwchradd a thaliad o £6,000 i
athrawon cynradd ymgymryd a’u blwyddyn prawf mewn unrhyw awdurdod y mae’r GTCS yn

ei ddewis ar eu cyfer.

6.3.14 Mae gan bob athro newydd gymhwyso amserlen sydd yn cyfateb i 0.8 llawn amser
(FTE) (GTCS, 2012). Aseinir ‘cefnogwr’ neu fentor i bob athro o blith staff yr ysgol gaiff ei
ryddhau am 0.1 FTE er mwyn cefnogi’r athro newydd. Hefyd, mae cydlynwyr awdurdodau

lleol yn trefnu rhaglenni datblygiad proffesiynol ar gyfer athrawon newydd yn eu hardal

16 http://www.in2teaching.org.uk/Students/student-teacher-induction-scheme-fags.aspx

(Hulme & Menter, 2014). Nodwyd bod y cynllun yma yn cynrychioli newid radical mewn

dulliau rheoli a chefnogi athrawon newydd yn Yr Alban (Donaldson, 2011, t.31).

6.3.15 Ymgyrch Teaching Makes People: Yn Chwefror 2017 lansiwyd ‘Ymgyrch Teaching
Makes People’ yn Yr Alban er mwyn annog myfyrwyr prifysgol israddedig sydd yn astudio
pynciau STEM, yn ogystal & phobl sydd yn gweithio mewn diwydiannau STEM, i ystyried gyrfa
addysgu. Defnyddiodd yr ymgyrch gyfryngau cymdeithasol, hysbysebu ar-lein a radio a
thargedu hysbysfyrddau ac ymweld & ffeiriau recriwtio er mwyn amlygu buddion gyrfa
addysgu. Yn Awst 2017, ehangwyd y cynllun er mwyn targedu myfyrwyr prifysgol israddedig
oedd yn astudio Saesneg a phynciau economeg y cartref, yn cynnwys cyrsiau bwyd, maeth ac
iechyd, yn ogystal &’r rhai sydd yn gweithio mewn diwydiannau sydd yn gysylltiedig ag AU

(Gov.scot, 2017).

GWERTHUSIAD - A oes unrhyw dystiolaeth o Iwyddiant?

6.3.16 Nododd y Pwyllgor Cynllunio Gweithlu gynnydd sylweddol yng nghyflenwad athrawon
yn Yr Alban yn 2018/19. Mae niferoedd athrawon wedi cyrraedd eu lefel uchaf ers 2010
(Ystadegau Cenedlaethol Yr Alban, 2018). Hefyd, mae niferoedd yr athrawon sydd yn cwblhau
ITE mewn meysydd pynciau ble mae prinder wedi cynyddu a dim ond 11% o’r llefydd oedd
heb eu llenwi ar y PGDE uwchradd o’i gymharu 8 30% yn 2017/18 (Y gyfarwyddeb Dysgu,

2017;2018).

6.3.17 Mewn perthynas & recriwtio i'r meysydd ble mae prinder, mae gwelliannau clir yn

amlwg. Er enghraifft, llanwyd 96% o’r llefydd oedd ar gael ar gyfer technoleg gwybodaeth yn

2018/19 o’i gymharu a 29% yn 2017/18. Hefyd, llanwyd 80% o’r llefydd oedd ar gael ar gyfer

cyrsiau ITE mathemateg o’i gymharu a 47% yn 2017/18 (Y Gyfarwyddeb Dysgu 2017;2018).

6.3.18 Rhaglenni Dysgu o Bell: Adroddir bod y raglen dysgu o bell a gynhelir gan Brifysgol
Aberdeen yn llwyddiannus i raddau helaeth a bod cynnydd o ran niferoedd a phartner
awdurdodau lleol bob blwyddyn (Bain, Bruce, & Weir, 2017). Awgrymir bod llwyddiant y
rhaglen yn deillio o’r ffaith bod “awdurdodau lleol sydd yn cael anawsterau recriwtio a chadw
athrawon yn ystyried bod pobl sydd eisoes wedi setlo yn yr ardal ac yn debygol o aros yn eu
swyddi yn arwain at weithlu mwy sefydlog. Mae hynny yn ei dro yn lleihau gwariant lleol a
chenedlaethol ar hyfforddiant ac amnewid staff” (Bain, Bruce, & Weir, 2017, t. 550). O
ganlyniad i lwyddiant y rhaglen mae’r llywodraeth yn parhau i ddyrannu cyllid llawn i'r
rhaglenni dysgu o bell yma. Mae’r dyhead i sicrhau lefelau staffio cynaliadwy yn golygu bod
awdurdodau lleol yn gwneud mwy o ymrwymiad i gydweithredu a’r brifysgol er mwyn

darparu’r rhaglen (Bain, Bruce, & Weir, 2017).

6.3.18 Ymgyrch Teaching Makes People: Mae 3,500 o bobl wedi mynychu digwyddiadau
‘teaching makes people’ ar hyd a lled Yr Alban a bu dros 42,000 o ymweliadau a’r wefan.
Dangosodd y broses o dracio’r ymgyrch gynnydd o 21 y cant yn nifer y bobl oedd yn ystyried
ymgeisio am ddiploma 6l-radd mewn addysg. Roedd 40 y cant o’r bobl oedd wedi ymgysylltu

a’r ymgyrch wedi gofyn am gyngor ar yrfa addysgu (Gov.Scot, 2017).

6.3.19 Cynllun Cynefino Athrawon: Mae safbwyntiau yn amrywio’n fawr ynghylch teilyngdod

y cynllun. Ers ei gyflwyno, dadleuwyd bod y cynllun cynefino athrawon wedi cynnig “teimlad

o ddisgwyliad a diogelwch mewn cyfnod a fu’'n ansefydlog ac ansicr iawn o ganlyniad i'r

argyfwng economaidd byd-eang” (Hulme & Menter, 2014, t. 682).

| grynhoi, byddai tystiolaeth yn awgrymu bod yr ystod o fentrau sydd wedi cael eu cyflwyno
yn Yr Alban wedi bod yn llwyddiannus. Mae tystiolaeth yn awgrymu eu bod wedi effeithio’n
gadarnhaol a chyfunol ar recriwtio athrawon, yn arbennig mewn meysydd ble mae prinder ac

mewn cyd-destunau ysgol heriol.

6.4. Awstralia

CYD-DESTUN - Beth yw'r heriau i gyflenwad?

6.4.1 Yn Awstralia mae yna ddau lwybr mynediad cyffredinol i’r proffesiwn. Y llwybr cyntaf
yw cymhwyster [lefel Meistr] dwy flynedd ar 61 cwblhau gradd baglor. Wrth ddilyn yr ail lwybr
mae myfyrwyr yn ymgymryd a gradd israddedig integredig neu gyfun o bedair blynedd pan
font yn cyfuno astudiaethau israddedig ag astudiaethau addysg. Yn aml gelwir hynny yn ‘radd
dwbl’ ac mae’n galluogi i fyfyrwyr astudio am ddwy radd ar yr un pryd. Er enghraifft, gall

myfyrwyr raddio gyda ‘Baglor mewn Addysgu a Baglor mewn Gwyddoniaeth’ (Kearney, 2014).

6.4.2 Mae’r duedd mewn addysg athrawon yn Awstralia yn gynyddol wedi cefnu ar gyrsiau
israddedig a thuag at radd Meistr mewn Addysgu, yn arbennig ar lefel uwchradd. Mae’n rhaid
i bob rhaglen ITE yn Awstralia gynnwys cynnwys, gwybodaeth addysgeg, gwybodaeth am
gynnwys addysgeg a gwybodaeth cwricwlwm mewn llenyddiaeth, rhifedd a meysydd dysgu

eraill. Mae’n rhaid i raglenni sydd yn paratoi athrawon uwchradd ddarparu’r cyfan uchod gyda

gwybodaeth mewn maes pwnc arbenigol a bodloni’r safonau addysgu ac arwain Ffederal

(AITSL, 2018).

6.4.3 Digwyddodd newid yn y broses o recriwtio athrawon i addysg gychwynnol i athrawon
(ITE) yn 2012 pan dynnwyd y cap oddi ar nifer y llefydd ar gyrsiau israddedig, gyda
chefnogaeth ariannol gan Lywodraeth Awstralia. O ganlyniad i hynny roedd darparwyr cyrsiau
yn gallu ymrestru cymaint neu gyn lleied ag y dymunent. Cydbwyswyd hynny drwy gapio

llefydd i raddedigion ar raglenni addysg i athrawon.

6.4.4 Yn 2014 penododd Llywodraeth Awstralia. ‘Grwp Cynghorol Gweinidogol ar Addysg
Athrawon’ (TEMAG) er mwyn rhoi argymhellion ynghylch sut y gellid gwella addysg
cychwynnol i athrawon er mwyn paratoi athrawon newydd yn well ar gyfer yr ystafell
ddosbarth. Ystyriwyd adroddiad terfynol TEMAG (2014) gan Lywodraeth Awstralia, a
darparwyd ymateb i'r adroddiad yn gynnar yn 2015. Arweiniodd yr adroddiad ac ymateb y
Llywodraeth at newidiadau sylweddol i addysg gychwynnol i athrawon. Roedd y newidiadau
yma yn canolbwyntio ar: gwell sicrwydd ansawdd mewn perthynas a chyrsiau addysg i
athrawon; proses ddethol drylwyr ar gyfer mynediad i gyrsiau addysg athrawon; profiad
ymarferol gwell a strwythuredig i fyfyrwyr addysg athrawon; asesu graddedigion yn drylwyr
er mwyn sicrhau parodrwydd ar gyfer yr ystafell ddosbarth; ymchwil cenedlaethol a

galluoedd cynllunio gweithlu (Yr Adran Addysg a Hyfforddiant, 2015).

6.4.5 Yn 2011 nododd ‘Sefydliad Addysgu ac Arweinyddiaeth Ysgolion Awstralia’ (AITSL) y
gofynion y byddai’n rhaid i unrhyw raglen ITE yn Awstralia eu bodloni er mwyn cael eu

hachredu’n genedlaethol. Adolygwyd a diweddarwyd y safonau hynny yn 2015 o ganlyniad i

argymhellion TEMAG, ac yna yn 2018. Mae’r safonau yma yn golygu bod angen i ddarparwyr
ITE ddangos bod athrawon dan hyfforddiant ar raglenni ITE wedi dangos perfformiad

llwyddiannus yn erbyn holl Safonau Proffesiynol Athrawon Awstralia (AITSL), 2018).

6.4.6 O ganlyniadiargymhellion TEMAG (2014) ac er mwyn i gyrsiau addysg gael eu hachredu
gan yr AITSL, erbyn hyn mae’n ofynnol i bob ymgeisydd sydd yn mynd ar gwrs addysgu
cynradd yn Awstralia raddio gydag arbenigedd pwnc, gan roi blaenoriaeth i fathemateg,
gwyddoniaeth neu iaith. Nid yw hynny yn golygu bod athrawon cynradd yn dysgu yn eu maes
arbenigol yn unig, ond disgwylir iddynt gynorthwyo athrawon eraill yn eu maes arbenigol

hefyd.

6.4.7 Ar hyn o bryd mae Awstralia yn wynebu prinder athrawon mewn rhai meysydd, megis
mathemateg a gwyddoniaeth, ieithoedd a thechnoleg uwchradd, ond mae yna ormod y
gyflenwad mewn meysydd eraill megis addysgu cynradd (TEMAG, 2014). Mae yna hefyd
brinder mewn ardaloedd rhanbarthol/anghysbell o ran recriwtio a chadw athrawon (AITSL,
2018). O ganlyniad i hynny lansiwyd ‘Ymchwiliad i Statws y Proffesiwn Addysgu’*’ yn 2018.
Mae hynny wedi cynnwys cynnal nifer o wrandawiadau cyhoeddus a fynychwyd gan
arbenigwyr yn y maes. Amlygodd adroddiad crynodol nifer o faterion oedd angen sylw, yn
cynnwys: dewis, cynefino a mentora athrawon, cymorth arbenigol, defnyddio data,
datblygiad proffesiynol, plentyndod cynnar, athrawon gwledig a rhanbarthol, cydweithredu a

dysgu proffesiynol, a llesiant athrawon (Senedd Awstralia, 2019).

Yhttps://www.aph.gov.au/Parliamentary Business/Committees/House/Employment Education and Training
/TeachingProfession

6.4.8 Un o anawsterau recriwtio allweddol Awstralia yw annog athrawon i gwblhau
gwasanaeth gwledig neu anghysbell (Kelly & Fogarty, 2015). Dim ond 10% o boblogaeth
Awstralia sydd yn byw y tu allan i ardaloedd dinesig sydd a phoblogaeth ddwys (Biwro
Ystadegau Awstralia, 2019). Felly yr mae’r her i nifer o ysgolion gwledig wedi bod yn
gysylltiedig & recriwtio a chadw athrawon, yn arbennig ar lefel uwchradd (Cymanwlad

Awstralia, 2013).

6.4.9 Nododd Adolygiad Annibynnol i Addysgu Ranbarthol, Gwledig ac Anghysbell: “er
gwaethaf ymdrechion y llywodraeth, mae denu a chadw’r athrawon gorau ar gyfer ysgolion
rhanbarthol, gwledig ac anghysbell yn parhau i fod yn un o heriau mwyaf parhaus y ‘agenda

0

addysg’” (Hasley, 2017 t.17). Mae’r anhawster o ddenu athrawon i ysgolion gwledig yn
Awstralia yn effeithio’n uniongyrchol ar ansawdd addysg pobl ifanc yn yr ardaloedd yma

(Cuervo, 2016; 2018).

6.4.10 Her recriwtio arall yn Awstralia yw’r gostyngiad yng nghyfran yr athrawon gwrywaidd
sydd yn mynd i'r proffesiwn, yn arbennig ar lefel gynradd (McGrath & Van Bergan, 2017).
Mewn ysgolion cynradd, ar gyfartaledd, mae wyth o bob deg athro yn fenywaidd (Weldon,
2015). Mewn ysgolion uwchradd mae’r cydbwysedd yma rhwng y rhywiau yn amrywio yn 6l

pynciau.

Mae tua tri chwarter yr athrawon ffiseg yn wrywaidd ac mae dros 40% ohonynt dros 50
oed. Mae mwy o ddynion na merched yn addysgu cemeg, cyfrifiadureg a TG a
mathemateg. Mae bron i hanner y dynion sydd yn addysgu mathemateg dros 50 oed. I'r

gwrthwyneb, dim ond tua traean o athrawon Saesneg a llai na chwarter o’r athrawon iaith

sydd yn ddynion. Mae hynny yn awgrymu bod ffiseg, cyfrifiadureg a TG a mathemateg a
chemeg yn parhau i fod yn bynciau a ddominyddir gan ddynion, ac maent yn fwy tebygol
o ddioddef prinder athrawon wrth i ddynion sydd yn addysgu'r pynciau yma ymddeol

(Weldon, 2015, p.6)

6.4.11 At ei gilydd, mae’r prinder athrawon yn Awstralia am yr amrywiol resymau wedi arwain
at athrawon yn addysgu y tu allan i'w maes h.y. addysgu pwnc nad ydynt yn gymwys ynddo
oherwydd prinder athrawon, yn arbennig mewn ysgolion gwledig. Nododd adroddiad gan
‘Brif Archwiliwr New South Wales’ bod un o bob pump o athrawon yn gynnar yn ystod eu
gyrfa wedi adrodd eu bod wedi addysgu y tu allan i’'w maes am o leiaf bum awr bob pythefnos.
“Nododd hanner yr athrawon yma nad ydynt yn derbyn unrhyw gymorth ychwanegol gan eu
hysgolion i addysgu y tu allan i'w maes cymeradwyedig (Swyddfa Archwilio NSW, 2019, t.8).
Mae ymchwil yn awgrymu bod gan ‘fyfyrwyr a ddysgir gan athrawon y tu allan i'w maes lefelau

is o0 ymgysylltu, a gall hynny effeithio ar ddeilliannau dysgu myfyrwyr (ibid. t.8).

Er bod safonau a rheoliadau ITE wedi cael eu pennu ar y lefel genedlaethol, mae

penderfyniadau ynghylch darpariaeth addysgol wedi eu datganoli i Daleithiau a Thiriogaethau

o dan gyfansoddiad Awstralia.

CAMAU - Beth sydd yn cael ei wneud am yr heriau yma?

Mae’r canlynol yn crynhoi’r strategaethau cymell allweddol sydd wedi cael eu sefydlu er

mwyn mynd i'r afael & phroblemau cyflenwad athrawon yn Awstralia. Mae rhai o’r

strategaethau allweddol sydd wedi ei sefydlu ar lefel genedlaethol a thaleithiol/tiriogaethol

er mwyn denu a chadw athrawon yn cael eu harchwilio.

6.4.12 Recriwtio athrawon i ardaloedd gwledig: Mae nifer o daleithiau wedi rhoi gwahanol
gymelliadau ar waith er mwyn denu athrawon i ardaloedd gwledig (Crehan, 2016). Mae dwy

enghraifft fel ganlyn:

a) Mae Cymelliadau Gwladol De Awstralia wedi defnyddio ystod eang o gymelliadau ariannol
er mwyn denu athrawon i weithio mewn sefydliadau gwledig!®. | ddechrau, mae gwahanol
lefelau o daliadau blynyddol cynyddol ar gael i athrawon am hyd at bum mlynedd yn unol &’r
ardal ble mae’r athrawon yn gweithio. Mae’r taliadau yma yn cyfateb i tua £1,000 yn ardal 1

(lleiaf gwledig) i £5,000 yn ardal 5 (mwyaf gwledig).

Yn yr un modd, gwneir taliadau untro i athrawon pan maent yn derbyn eu swydd addysgu
barhaol gyntaf. Mae’r rhain yn amrywio o tua £250 (ardal 1) i £500 (ardal 5). Hefyd, rhoddir
Iwfansau ardal i staff sydd yn addysgu mewn ysgolion anghysbell fel iawndal am yr
amgylchedd niweidiol, dibrisio cerbydau, costau byw uwch, arwahanrwydd, a chost teithio o

ysgolion pell ar gyfer gwyliau.

Hefyd mae Llywodraeth De Awstralia yn darparu consesiynau tai i athrawon fel cymhelliad i
ddenu athrawon i leoliadau anghysbell. Gall hynny amrywio o dalu 100% o gostau tai yn yr

ardaloedd mwyaf anghysbell, i 15% mewn ardaloedd llai anghysbell. Mae athrawon cymwys

18 https://www.education.sa.gov.au/working-us/working-teacher/pay-and-allowances/allowances/country-
incentives

hefyd yn derbyn arian er mwyn helpu gyda chostau symud a’r costau teithio ar gyfer

triniaethau meddygol a deintyddol.

Hefyd mae athrawon sydd yn aros mewn ardaloedd anghysbell am 4-5 mlynedd (yn dibynnu
ar yr ardal) yn derbyn gwarant y gallent ddychwelyd i weithio i ardal fetropolitan ar 61 y cyfnod
hwnnw. Yn olaf, mae gan athrawon sydd yn dysgu mewn ysgolion Brodorol ac Anangu am 2-
3 blynedd (yn ddibynnol ar yr ysgol) hawl i gael absenoldeb astudiaeth am 1 tymor gyda thal

neu absenoldeb ‘hyfforddi a datblygu’ (Adran Addysg De Awstralia, 2016).

b) Strategaeth Adnoddau Dynol Gwledig ac Anghysbell, New South Wales: Mae New South
Wales (NSW) yn cynnig nifer o gymelliadau ariannol i rai sydd yn addysgu mewn ardaloedd
gwledig ac anghysbell y rhanbarth'®. Yn 2019, cynyddwyd y cymelliadau ariannol ac erbyn hyn
mae’r pecyn ariannol yn darparu’r hyn sydd yn cyfateb i tua £4,000 o Iwfans hyfforddiant
blynyddol, a £270 yr wythnos tra'n cwblhau cwrs hyfforddiant gwledig a Iwfans penodi o
£3,000. Hefyd mae rhaglen ysgoloriaeth Teach.Rural yn amcanu at ddenu athrawon o safon
i'r ysgolion gwledig ac anghysbell ar draws NSW. Mae’r ysgoloriaethau yma yn darparu
uchafswm o £27,000 o ffioedd cyfraniad cwrs i’r rhai sydd yn cael credyd neu uwch yn eu
rhaglen academaidd. Mae deiliaid ysgoloriaethau yn dilyn rhaglen addysgu sydd yn eu paratoi

ar gyfer addysgu mewn lleoliad gwledig.

Yn ychwanegol at y buddion ariannol a gynigir, mae New South Wales hefyd yn darparu

buddion proffesiynol. Mae’r buddion yma yn cynnwys cymelliadau a anelwyd at ddenu

1% https://www.teach.nsw.edu.au/find-teaching-jobs/choose-rural

athrawon i ardaloedd gwledig. Er enghraifft, mae athrawon sydd yn aros mewn swydd
addysgu mewn ysgol anghysbell yn cronni pwyntiau y gallent eu defnyddio i symud i swydd
arall yn rywle arall. Mae system gyffelyb ar gael i benaethiaid sydd yn aros yn eu swyddi am
fwy na thair blynedd. Hefyd, mae’n bosibl i athrawon dros dro sydd yn gweithio mewn
lleoliadau gwledig gael eu symud i leoliadau parhaol drwy ddefnyddio llwybr cyflym. Mae gan
athrawon profiadol sydd yn gweithio mewn lleoliadau gwledig well mynediad at gyfleoedd
datblygiad proffesiynol a rhannu gwybodaeth. Yn olaf, gall athrawon ymgymryd & chyfnod
treial o 10 wythnos cyn cadarnhau eu bod am dderbyn swydd mewn ysgol wledig, ac mae

ganddynt hawl i gael absenoldeb yn ychwanegol at wyliau ysgol arferol (Teach.NSW, 2019).

6.4.13 Dilyniant gyrfa Yn Awstralia mae’r rhan fwyaf o’r awdurdodaethau yn rhoi athrawon
ar gofrestr dros dro am gyfnod o 12-18 mis cyn yr ystyrir eu bod yn gwbl gymwys. Yn ystod y
cyfnod yma mae’n ofynnol i athrawon ddarparu tystiolaeth eu bod wedi cyrraedd y safonau
angenrheidiol ar gyfer ymarfer proffesiynol. Maent yn derbyn mentora yn yr ysgol yn ogystal
a rhaglen gynefino. Mae rhaglenni cynefino fel arfer yn cael eu cynnal naill ai gan vy
wladwriaeth neu gan y cyflogwr. Mewn rhai taleithiau, cynigir amser rhyddhau o’r dosbarth i

fentoriaid er mwyn cyflawni eu ré6l mentora.

6.4.14 O Chwefror 2017 mae athrawon yn Awstralia wedi gallu cael mynediad at ap ffon
symudol ‘My Induction’ sydd yn eu galluogi i ymgysylltu ag adnoddau a gweithgareddau er
mwyn cefnogi eu datblygiad proffesiynol. Mae’r rhain yn cynnwys cyngor gan weithwyr

addysg proffesiynol, ynghyd a dulliau o dracio eu llesiant proffesiynol (AITSL, 2017)

58



6.4.15 Hefyd, ar lefel Ffederal, mae AITSL erbyn hyn wedi gweithredu proses achredu er
mwyn gwerthuso athrawon ar wahanol gyfnodau yn ystod eu gyrfaoedd. Erbyn hyn mae pob
rhan o Awstralia yn defnyddio’r broses yma er mwyn dod yn athro ‘hyfedr iawn’ neu
‘arweiniol’ achrededig. Mae’r athrawon hynny sydd yn llwyddo i gyrraedd y lefelau yma yn
derbyn codiad cyflog sylweddol sydd yn helpu’'n sylweddol mewn perthynas & chadw

athrawon.

6.4.16 Hefyd cynigir cynefino dwys i athrawon yn Awstralia drwyddi draw. Dyma ddwy

enghraifft:

a) Sefydliad addysgu Victoria (VIT): Mae VIT yn rhoi amrywiaeth o adnodau i athrawon yn
ystod eu cyfnod cynefino. Mae’r holl broses yn canolbwyntio ar y ‘Dull Ymholi’ o ddysgu
proffesiynol:
Mae Dull Ymholi yn cael ei gwblhau gan yr athro gyda dosbarth/grwp o blant y maent
yn eu haddysgu. Yna bydd yr athrawon yn penderfynu ar lefel bresennol y dysgu, yn
llunio cwestiwn ar gyfer ymholiad, yn datblygu eu gwybodaeth broffesiynol ac yn rhoi
hynny ar waith. Yn olaf, mae’r athro yn asesu ac yn myfyrio ar effaith y dysgu yma ar

y dysgwyr (Bwrdd Cofrestru Athrawon, 2018, t.37).

Er mwyn cael cofrestriad llawn, mae’n rhaid i’r athrawon gyflwyno canlyniadau eu dull ymholi
i'r panel. Mae VIT hefyd yn cynnal ‘Rhaglen Fentora Effeithiol’ (EMP sydd yn rhaglen ymchwil
a ddatblygwyd gan VIT a’r Adran Addysg a Hyfforddiant. Mae hon yn rhaglen ddeuddydd am

ddim er mwyn paratoi athrawon i fod yn fentoriaid (Bwrdd Cofrestru Athrawon, 2018).

b) Awdurdod Safonau Addysg New South Wales: Yn NSW mae pob athro parhaol newydd ar
eu blwyddyn gyntaf o addysgu yn cael dwy awr o amser rhydd yr wythnos er mwyn ei
ddefnyddio ar gyfer dysgu proffesiynol, paratoi gwersi, derbyn arweiniad gan athrawon mwy
profiadol neu dreulio amser un i un gyda myfyrwyr. Yn ystod eu hail flwyddyn o addysgu, mae
athrawon newydd yn cael un awr yr wythnos ar gyfer y gweithgareddau uchod gyda’r bwriad
y gall yr amser yma hefyd gefnogi cwblhau eu hachrediad ar gyfer statws athro llawn. Er mwyn
ennill achrediad llawn, mae pob athro yn cael ei asesu gan oruchwyliwr sydd yn barnu a ydynt
wedi bodloni’r safonau a nodir gan APST. Yn NSW mae’n rhai i athrawon gael eu hail achredu

gan yr Awdurdod Achredu Athrawon bob 5 mlynedd (Bwrdd Cofrestru Athrawon, 2018).

6.4.17 Llwybrau amgen i addysgu Yn ddiweddar hefyd ehangwyd y llwybrau i fyd addysg yn

Awstralia. Er enghraifft,

a) Rhaglenni athrawon llwyddiannus iawn: O 2020 bydd Awstralia yn cynnal rhaglen athrawon
llwyddiannus iawn fydd yn darparu llwybrau yn y gweithle i fyd addysg i unigolion
llwyddiannus iawn sydd yn ymrwymedig i ddilyn gyrfa addysgu.?® Mae’r rhaglen hon yn cynnig
dau lwybr gwahanol i unigolion llwyddiannus iawn. Y rhai fydd yn cynnal y rhaglen fydd Teach
For Australia (rhaglen sydd yn bodoli eisoes) a Phrifysgol La Trobe ( a ddewiswyd yn dilyn

proses dendro yn 2018).

b) Teach for Australia (TFA): Ers 2009 mae Llywodraeth Awstralia wedi cefnogi rhaglen ‘Teach

for Awstralia’ er mwyn darparu llwybr yn y gweithle i fyd addysg. Liywodraeth Awstralia sydd

20 https://www.education.gov.au/alternative-pathways

yn darparu’r rhan fwyaf o’r arian ar gyfer y rhaglen hon. Hyd yma, mae Llywodraeth Awstralia
wedi ymrwymo i roi cefnogaeth i ddeg cohort gan ddarparu dros $77 miliwn (£41 miliwn) o
gyllid drwy gontractau yn y gorffennol a’r presennol o 2008-09 hyd at 2020-21. Prif nod y
rhaglen yw gwella deilliannau myfyrwyr o ysgolion difreintiedig drwy greu cymuned o
athrawon o ansawdd uchel sydd & pharch mawr i gymunedau ysgolion sydd dan anfantais

cymdeithasol ac addysgol.

c) Rhaglen NEXUS Prifysgol La Trobe: Tra bod TFA yn amcanu at ddarparu athrawon o
ansawdd uchel i ysgolion difreintiedig, ffocws rhaglen NEXUS yw annog athrawon i weithio
mewn cymunedau o ddiwylliannau amrywiol. Bydd athrawon yn dechrau gweithio mewn
swydd addysgu a chymorth, cyn dod yn athro dosbarth, ac yn ystod y cyfnod hwnnw byddant
yn gweithio tuag at dderbyn gradd Meistr mewn Addysgu dros ddwy flynedd (Adran Addysg
a Hyfforddiant, 2019). Mae TFA a NEXUS wedi cael eu hariannu, yn ogystal ag ymchwil er

mwyn gwerthuso effaith y rhaglenni.

d) Canolfan Ysgol ar gyfer Rhagoriaeth Addysgu: Yn 2010 sefydlwyd y Ganolfan Ysgol ar gyfer
Rhagoriaeth Addysgu (SCTE) yn Victoria. Mae’r rhaglen hon yn ariannu clystyrau prifysgol-
ysgol sydd yn cynnwys 6 phrifysgol a 50 o ysgolion. Mae’r fenter yn amcanu at greu capasiti
er mwyn darparu profiadau lleoliad proffesiynol i ddarpar athrawon. Mae’r SCTE yn cynnig
lleoliadau clinigol ar gyfer athrawon cyn iddynt wasanaethu, fel eu bod yn cael eu
hintegreiddio’n agosach gyda chyrsiau addysg athrawon a gyda bywyd yn yr ysgol. Mae’r

modelau trochi preswyl yma yn ymwneud a staff yn gweithio gyda thimau o athrawon ac

athrawon dan hyfforddiant mewn ysgolion - yn ymgymryd a chynllunio cwricwlwm,

strategaethau gwella ysgolion ac ymchwil (Darling-Hammond, 2017).

6.4.18 Dewis athrawon: O dan ddiwygiadau a gynigir gan y Grwp Cynghorol Gweinidogol ar
Addysg Athrawon (TEMAG, 2014) bydd graddedigion newydd fydd yn ymrestru gyda ITE yn
cael eu dewis ar sail eu gallu academaidd ac anacademaidd. Mae Awstralia wedi cyflwyno
profion llythrennedd a rhifedd y mae’n rhaid i bob myfyriwr ITE eu sefyll. Cyngor Ymchwil
Addysgol Awstralia?! (ACER) sydd yn gweinyddu’r profion ac sydd yn gyfrifol am gynnal y
profion mewn canolfannau profi dethol a thrwy amgylchedd ar-lein dan oruchwyliaeth. Bydd
angen i athrawon dan hyfforddiant fod yn 30% uchaf y boblogaeth o ran medrau llythrennedd
a rhifedd. Mae hynny er mwyn sicrhau bod gan athrawon y sgiliau llythrennedd a rhifedd sydd
eu hangen i fodloni anghenion addysgu. Hefyd mae’n amcanu at sicrhau bod gan y cyhoedd

fwy o hyder yn sgiliau athrawon sydd yn graddio.

GWERTHUSIAD - A oes unrhyw dystiolaeth o Iwyddiant?

6.4.19 Recriwtio athrawon i ardaloedd gwledig - Cymelliadau NSW. Erbyn Mawrth 2016,
roedd 310 o athrawon yn NSW wedi elwa o gymhorthdal tai rhent. Dangosodd arolwg i
gyfraddau cadw athrawon bod y cymhorthdal rhent ar gyfer ysgolion anghysbell yn effeithio’n
sylweddol ar leihau’r risg o athrawon yn gadael eu hysgolion. Mae NSW hefyd yn cynnig
ysgoloriaethau ar gyfer ITE i rai sydd yn ymrwymo i addysgu mewn lleoliadau anghysbell.

Erbyn 2016 roedd dwy ran o dair o’r ysgoloriaethau wedi cael eu dyfarnu i fyfyrwyr o

21

gefndiroedd gwledig neu anghysbell. Mae naw o bob deg o’r ymatebwyr a ddechreuodd ar
eu hysgoloriaeth yn 2015 yn bwriadu addysgu a byw mewn cymuned wledig ac anghysbell am
fwy na 3 blynedd ar 6l graddio (Canolfan Ystadegau a Gwerthuso Addysg, NSW, 2016). Ond,
mewn arolwg o athrawon yn NSW, canfu Handal, Watson, Petocz a Maher (2018) bod y rhan
fwyaf o’r athrawon sydd yn gweithio mewn ysgolion gwledig yn dal yn gymharol ddibrofiad,

ac nad yw’r rhan fwyaf o’r athrawon ond yn aros am gyfnod byr.

6.4.20 Llwybrau amgen i fyd addysg - Teach for Australia: Mae’r rhaglen wedi lleoli dros 650
o athrawon cyswllt mewn dros 150 o ysgolion yn Victoria, Tasmania, Tiriogaeth Prifddinas
Awstralia, Tiriogaeth y Gogledd a Gorllewin Awstralia, gan lenwi swyddi addysgu anodd eu
llenwi, yn cynnwys pynciau STEM. Mae dros 40 y cant o’r athrawon cyswllt wedi cael eu lleoli
mewn cymunedau rhanbarthol, gwledig ac anghysbell, tra bod y gweddill wedi cael eu gosod
mewn ysgolion metropolitan difreintiedig. Adroddodd gwerthusiad annibynnol o TFA yn 2017
am ddeilliannau cadarnhaol o ganlyniad i’r rhaglen hon. Dangosodd y gwerthusiad bod y rhai
sydd yn dilyn y rhaglen yn dod yn athrawon o ansawdd uchel sydd yn darparu’r sgiliau sydd
eu hangen ar yr ysgolion. Hefyd, canfu’r gwerthusiad bod y rhan fwyaf o’r athrawon yn parhau
i addysgu am fwy na dwy flynedd ar 6l eu cyfnod ar leoliad, ond maent yn dangos tuedd tuag
at addysgu mewn ysgolion llai difreintiedig ar 6l dwy flynedd (Dandolopartners, 2017). Ond

disgrifiwyd y TFA gan gyn Is-gadeirydd AISTL, Bill Louden, yn y Drafodaeth (Awst 23, 2014) fel
“ymyrraeth drud ar raddfa fach iawn ar gyfer recriwtio graddedigion ansawdd uchel i’r proffesiwn

addysgu”. Mae Dandolopartners (2017) hefyd yn ategu’r pryderon yma gan nodi bod cost TFA

am bob uned yn ddrytach nag unrhyw raglen addysg ITE arall i athrawon.

6.4.21 Canolfan Ysgol ar gyfer Rhagoriaeth Addysgu: Gwerthuswyd y rhaglen yma yn 2013 gan
y Ganolfan Ysgol ar gyfer Rhagoriaeth Addysgu, a chanfu bod y cymhelliant wedi atgyfnerthu
paratoadau athrawon mewn nifer o ffyrdd. | ddechrau, mae cyfathrebu rhwng ysgolion a
phrifysgolion wedi gwell oherwydd natur yr hyfforddiant sydd yn seiliedig ar sgiliau. Yn ail,
roedd y model yn galluogi datblygu modelau addysg athrawon oedd yn canolbwyntio ar
ymarfer, gyda mwy o bwyslais ar gyfranogiad ym mywyd yr ysgol cyn gwasanaethu; mae
hynny wedi arwain ar fwy o gyfleoedd i roi cefnogaeth ar y cyd yn yr ysgol. Yn drydydd, mae
cydweithredu proffesiynol ymysg athrawon yn yr ysgolion wedi gwella o ganlyniad i
ddiwylliannau mentora gwell sydd wedi datblygu o ganlyniad i amrywiol fentrau mentora. Yn
olaf, mae’r cyrsiau perthnasoedd ysgol-prifysgol gwell wedi effeithio’'n gadarnhaol ar

ddyluniad cwricwlwm ysgol (Rowley, Weldon & Kleinhenz & Ingvarson, 2013).

| grynhoi, mae Awstralia yn mynd i’r afael &’i materion recriwtio gan ddefnyddio amrywiaeth

o wahanol ddulliau cymell. Mae’n gweithredu amrywiaeth o ddulliau er mwyn gwneud i

addysgu fod yn broffesiwn apelgar ac er mwyn cynhyrchu athrawon o ansawdd uchel.

6.5.Singapore

CYD-DESTUN - Beth yw’r heriau i gyflenwad?

6.5.1 Mae’r system addysg yn Singapore yn un o’r rhai sydd yn perfformio orau yn y byd (BBC
News 2016, TES 2016, Ng 2017, OECD 2018); mae’n rheolaidd yn cael ei gosod yn uchel yn
Rhaglen Ryngwladol Asesu Myfyrwyr (PISA) gan sgorio’n uwch na cyfartaledd gwledydd OECD
yng nghanlyniadau PISA 2015 h.y. Gwyddoniaeth, Llythrennedd, Mathemateg a Darllen (PISA,

2015).

6.5.2 Nodwyd bod ansawdd addysgu a hyfforddiant athrawon yn rhan annatod o Iwyddiant
system addysg Singapore (OECD, 2018). Mae’r OECD yn adrodd bod gwledydd sydd yn
perfformio’n dda fel Singapore yn tueddu i bwysleisio ar addysg glinigol mewn addysg
gychwynnol i athrawon, a bod hynny yn helpu i bontio rhwng theori ac ymarfer ar ddechrau
eu gyrfa addysgu. Mae yna hefyd gyfleoedd pwrpasol ar gyfer hyfforddiant mewn swydd a
datblygu proffesiynol cydweithredol a rhoddir pwyslais sylweddol ar welliant a datblygiad
parhaus athrawon (Ng 2017). Dywedir hefyd bod cryfder system addysg Singapore yn seiliedig
ar y ‘gymuned a athrawon’ sydd wedi ei meithrin yn fwriadol fel bod yna lefelau uchel o

gefnogaeth yn eu plith Ng 2017, t152

6.5.3 Hefyd mae agweddau diwylliannol ehangach yn egluro llwyddiant system addysg
Singapore. Yn 6l rhai sylwebwyr, priodolir llwyddiant Singapore i raddau helaeth i ffactorau

cyd-destunol na ellir eu hefelychu yn unman arall (Fletcher-Wood, 2018). Mae Singapore yn

wlad fechan sydd a system addysg ganoledig iawn yn yr ystyr bod y rhan helaeth o’r ysgolion
yn ysgolion y llywodraeth a bod yr holl ysgolion yn adrodd i’'r MOE. Ar yr un pryd, mae llawer
iawn o bwer yn cael ei ddatganoli i ysgolion, ac mae ysgolion yn atebol iawn i sicrhau bod

polisiau addysg, a bennir gan MOE, yn cael eu gweithredu (Ng 2017).

6.5.4 Mae yna gysylltiadau cryf rhwng y Weinyddiaeth Addysg (MOE), Y Sefydliad Addysg
Cenedlaethol (NIE) ac ysgolion (Ng 2017, Stewart 2019). Mae’r bartneriaeth agos yma rhwng
y MOE, y NIE a’r ysgolion yn sicrhau cydlyniant rhwng polisi, paratoi ac ymarfer (Ng, 2017).
Mewn gwirionedd, un o nodweddion neilltuol system addysg Singapore yw symudiad rhwydd
gweithwyr proffesiynol ar draws tair colofn y system addysg. Mae gweithwyr proffesiynol
mewn ysgolion, y MOE a'r NIE yn cael eu symud yn rheolaidd a bwriadol er mwyn cynnal lefel
uchel o “gyfathrebu, cydlyniant a dealltwriaeth rhwng llunwyr polisi, academyddion ac

ymarferwyr yn y system addysg” (Ng, 2017, t 23).

6.5.5. Mae addysgu hefyd yn broffesiwn sydd yn uchel ei barch yn Singapore ac mae cyfraddau
gadael yn nodweddiadol isel iawn (is na 3%) (Teng, 2016). Yn 6l arolwg TALIS OECD (2013-14)
mae athrawon yn Singapore yn llawer mwy tebygol na chyfartaledd TALIS o ddweud bod
addysgu yn broffesiwn sydd yn cael ei werthfawrogi yn eu gwlad. Mae hynny yn adlewyrchu
ymdrechion MOE i wella apél y proffesiwn addysgu, gwella delwedd yr athro a gwerth ac
arwyddocad y system addysg yn fwy cyffredinol (gweler Ng 2017 t 153 i weld trafodaeth fanwl
ar ddefnyddio hysbysebion ar y cyfryngau gan MOE er mwyn hyrwyddo’r system addysg a’r

athrawon sydd yn rhan ohoni).

CAMAU - Beth sydd yn cael ei wneud am yr heriau yma?

6.5.6 Ysgogwyr diwylliannol ehangach: Ers ennill annibyniaeth, mae Singapore wedi creu ei
system addysg unigryw ei hun sydd wedi pwysleisio pwysigrwydd addysgu fel rhan o lesiant a
balchder cenedlaethol. Felly mae Singapore wedi gwneud ymdrech fawr i drawsnewid
addysgu i fod yn broffesiwn a werthfawrogir ac a berchir yn fawr iawn ac mae ymdrech
sylweddol wedi cael ei wneud er mwyn ymgorffori gwerthoedd, pwrpas ac ethos y proffesiwn
addysgu (Ng, 2017 t.151). Mae addysg ac addysgu yn cael eu deall drwy gyfrwng naratif
diwylliannol cadarnhaol iawn sydd yn sicrhau bod y ddelfryd o’r athro gofalgar yn ganolog i'r
proffesiwn addysgu. Felly cefnogir athrawon yn Singapore ar bob lefel er mwyn sicrhau eu
bod yn ‘addysgwyr gofalgar’ (Ng, 2017 tt145). Ar lefel affeithiol, cefnogir athrawon i ofalu am
eu myfyrwyr, ar lefel broffesiynol cefnogir athrawon i ofalu am eu crefft, ac ar lefel systemig
cefnogir athrawon i barhau a’u gofal. Drwy’r lefelau yma; affeithiol, proffesiynol a systemig,

mae Singapore yn hyrwyddo creu addysgwyr gofalgar (Ng, 2017).

6.5.7 Yn 1997 rhoddwyd diwygiad Cenedl Ddysgu Ysgolion Meddwl! ar waith. Roedd y
diwygiad yma yn annog dinasyddion i feddwl am addysg fel proses gydol oes, ac yn 6l Ng et
al. (2018) chwaraeodd rol bwysig wrth ysgogi newidiadau o ran recriwtio, paratoi, digolledu,
statws a datblygiad proffesiynol. Bu i'r diwygiad yma ailddiffinio rol athrawon fel y byddai pob
ysgol yn ‘fodel o sefydliad dysgu’ oedd yn golygu y dylai athrawon geisio ‘syniadau ac
ymarferion newydd’ ac ‘adnewyddu eu gwybodaeth yn barhaus’ drwy gydol eu gyrfa (Darling-

Hammond, 2017, t, 929).

6.5.8 Hyfforddi a pharatoi athrawon: Mae’r holl athrawon yn cael eu hyfforddi yn y Sefydliad
Addysg Cenedlaethol ble maent yn astudio naill ai am radd neu ddiploma 6l-radd yn dibynnu
ar lefel eu haddysg pan fyddant yn dechrau yno (Ng 2017; Darling-Hammond 2017). Mae
Singapore wedi gwneud ymrwymiadau pendant i ddarparu addysg o ansawdd i athrawon
drwy’r llwybr NIE ble mae’r gwaith cwrs a’r gwaith clinigol yn drylwyr, ac mae pwyslais ar

feistroli cynnwys ac addysgeg.

6.5.9 Mae recriwtio i hyfforddiant athrawon yn Singapore yn broses ddethol iawn. Mae
graddedigion o draean uchaf yr ysgolion uwchradd yn cael eu recriwtio a chynigir amodau
apelgar iddynt ar gyfer astudio a gwaith, megis cymorth ariannol yn ystod hyfforddiant (OECD,
2018). Er nad yw Singapore yn cyfyngu mynediad i'r proffesiwn addysgu, mae cyfnod prawf
yn cael ei bennu, pryd y byddant yn cael eu gwerthuso. Mae Darling-Hammond (2017) yn
dadlau nad yw Singapore wedi defnyddio rhaglenni sydd yn creu paratoad cyn gwasanaethu
llai eang, megis Teach-for-America neu Teach-for-Australia sydd ond yn cynnig ychydig
wythnosau o hyfforddiant cyn gwasanaethu, ond yn hytrach mae’r buddsoddi yn drymach a

thecach yn y proffesiwn addysgu.

6.5.10 Cymorth ariannol a chyflogau: Mae buddsoddiad ariannol sylweddol a defnydd gofalus
ac ‘effeithiol o adnoddau ar draws y system’ yn nodweddion arwyddocaol o Singapore (Ng
2017, t24). Mae’n rhaid i ymgeiswyr sydd eisiau cael mynediad i’r proffesiwn addysgu wneud
cais i'r MOE sydd yn recriwtio ymgeiswyr ar sail yr angen am athrawon mewn meysydd neu

bynciau penodedig sydd yn golygu na wastraffir adnoddau dynol. Mae ymgeiswyr

llwyddiannus yn cael eu cyflogi gan yr MOE ac yn cael eu rhoi ar raddfa cyflog ac yn cael eu
hanfon i'r NIE am hyfforddiant (Mg, 2017). Ar ddechrau eu hyfforddiant, mae hyfforddeion
yn arwyddo contract gyda’r MOE sydd yn nodi bod raid iddynt weithio fel athro am 3 blynedd.
Mae’r contract yn rhoi gwarant cyflogaeth i’r ymgeisydd ar ddiwedd yr hyfforddiant ond mae
hefyd yn eu hymrwymo i gwblhau eu contract. Y Weinyddiaeth Addysg yw’r cyflogwr ac sydd
yn talu cyflogau’r athrawon ac mae hynny y cael ei adolygu a’i ddiwygio yn rheolaidd er mwyn
sicrhau yr ystyrir bod addysgu yn alwedigaeth apelgar yn unol 8 meysydd megis peirianneg, y
gyfraith a busnes (NCEE, 2016). Mae athrawon newydd yn Singapore yn derbyn cyflogau sydd

yn gymharol a phroffesiynau eraill sydd yn talu cyflogau da ar ddechrau gyrfa (NCEE, 2016).

6.5.11 Ar 6l graddio, gwarantir swydd i'r holl hyfforddeion (Fletcher-Wood 2018), (oherwydd
eu bod eisoes yn cael eu cyflogi gan y MOE) ac fe’u hanfonir i ysgolion gan y MOE (Mg, 2017).
Nid yw ymgeiswyr yn gwybod i ble fyddant yn cael eu hanfon pan fyddant yn dechrau ar eu
hyfforddiant. Mae’r neges i ymgeiswyr yn glir iawn; mae’n rhaid i ymgeiswyr fod yn barod i
weithio gyda phlant a phobl ifanc o wahanol gefndiroedd a diwylliannau, a meddu ar angerdd
tuag at addysgu plant a phobl ifanc. Mae hynny yn elfen bwysig o’r naratif diwylliannol
ynghylch addysgu, ac mae’n un o nodweddion neilltuol iawn system addysg Singapore (Ng,

2017).

6.5.12 Cynefino a mentora: Mae gan Singapore system gynhwysfawr iawn o gefnogi a
chynefino, ac mae rhaglenni cynefino yn eang ar gyfer athrawon newydd. Ar 6l hyfforddiant
cychwynnol, mae athrawon newydd yn dilyn ‘Rhaglen fentora strwythuredig ar gyfer
Athrawon Newydd’ pan font yn cael mynediad at fentoriaid, ynghyd & chyrsiau wedi’u teilwra

a system cyfeillio (NCEE, 2016). Mae’r system cyfeillio yn partneru athrawon gyda

chydweithwyr sydd yn addysgu’r un pwnc, ynghyd a goruchwyliwr. Mae athrawon newydd

hefyd yn cael llai o lwyth gwaith sydd yn tua 2/3 o lwyth gwaith athro profiadol.

6.5.13 Yn Singapore, mae cyfran uchel o athrawon mewn r6l mentora ac mae rhai sy’n cael
eu mentora yn cael eu paru’n ofalus & mentoriaid sydd yn addysgu’r un pwnc. Mewn
gwirionedd, mae mentora yn fecanwaith sylweddol yn natblygiad proffesiynol athrawon ar
draws holl gyfnodau gyrfa athro. Mae gan fentoriaid sydd wedi cael eu hyfforddi’n arbennig

yn yr NIE r6l benodol o ran cefnogi a mentora athrawon newydd (Darling-Hammond 2017).

6.5.14 Datblygu proffesiynol a dilyniant gyrfa: Mae yna bwyslais mawr ar ddilyniant a
datblygiad gyrfa athrawon ac anogir athrawon i ymroi i’'w diddordebau a’u doniau, ac mae
hynny yn cael ei adlewyrchu yn y cymorth sylweddol a roddir gan y llywodraeth i hyfforddiant
ychwanegol (Darling-Hammond 2017). Ar 6l hyfforddi athrawon, mae’r MOE yn nodi sgiliau
gwybodaeth allweddol ac agweddau y disgwylir i athrawon feddu arnynt ar wahanol gyfnodau
yn ystod eu gyrfa. Anogir athrawon i ddatblygu eu gyrfaoedd drwy ddilyn un o dri llwybr;
Liwybr Arweinyddiaeth; Liwybr Addysgu neu Lwybr Arbenigol (Ng 2017). Mae athrawon sydd
yn dilyn ‘Liwybr Arweinyddiaeth’ yn symud tuag at swyddi fel penaethiaid neu benaethiaid
adrannau, mae’r rhai sydd yn dilyn y ‘Liwybr Addysgu’ yn datblygu sgiliau a gwybodaeth er
mwyn bod yn feistri mewn cwricwlwm, dysgu ac addysgeg a mentora a hyfforddi athrawon
iau. Gall y rhai sydd yn dilyn ‘Llwybr Arbenigol’ ymgymryd ag addysg a hyfforddiant
ychwanegol mewn maes arbenigol drwy ymgymryd ag addysg bellach (megis doethuriaeth)
er mwyn dod yn arbenigwyr (er enghraifft, mewn cwnsela neu lesiant). Felly mae gan
Singapore ysgol yrfa sydd wedi ei diffinio’n glir sydd yn darparu cyfleoedd i fynd i amrywiaeth

o swyddi arwain.

6.5.15 Mae’r ysgol yrfa hon yn cefnogi athrawon i integreiddio theori ac ymarfer yn ystod y
broses o baratoi a chynefino athrawon. Er bod athrawon newydd yn derbyn mentora mwy
dwys, nid yw hynny wedi ei gyfyngu i gyfnodau cynefino a pharatoi yr yrfa addysgu. Yn hytrach
mae hynny’n bodoli ar draws y system addysg drwyddi draw ac ar amrywiol gamau yn ystod
gyrfa addysgu. Er enghraifft, mae athrawon mwy profiadol yn derbyn hyfforddiant a mentora
er mwyn eu cynorthwyo ar eu taith tuag at rolau arweinyddiaeth. Mae mentora a hyfforddi
yn fwy dwys pan gyrhaeddir cerrig milltir arwyddocaol yn ystod gyrfa - er enghraifft, pan fo
athro yn pontio i fod yn bennaeth adran. Cyn gynted ag y mae athrawon yn dechrau yny
proffesiwn, fe’u hasesir gan ddefnyddio gweithdrefnau adborth trylwyr, er mwyn gweld a oes
ganddynt y potensial i ddilyn un o'r tri llwybr gyrfa, ac mae pob un yn destun cyflog
cynyddraddol. Mae’r rhai a glustnodir fel arweinwyr y dyfodol yn cael eu symud i dimau
rheolaeth ganol a maent yn derbyn hyfforddiant cymesur. Mae’r rhai a glustnodir fel uwch
athrawon neu ‘athrawon meistr’ yn ddiweddarach yn ystod eu gyrfa yn dod yn fentoriaid yn
y broses o gynefino athrawon ac maent hefyd yn mentora athrawon newydd am nifer o
flynyddoedd. Mae gan y mentoriaid yma genhadaeth benodol i gefnogi athrawon newydd.
Mae'r broses fentora systemig hon yn un o nodweddion allweddol system Singapore ac mae’n
ddiamau yn rhan o’r rheswm dros ansawdd uchel ei gweithlu o athrawon. Mewn gwirionedd,
mae cymorth gan yr ysgol a mentora yn bwysig o ran gwella teimlad athrawon o
effeithiolrwydd, ac mae hynny yn ei dro yn hanfodol o ran dylanwadu ar benderfyniadau

athrawon i aros yn y proffesiwn (Ng et al., 2018).

6.5.16 Mae datblygiad proffesiynol parhaus yn un o nodweddion arwyddocaol system addysg

Singapore ac mae swm sylweddol o ddatblygiad proffesiynol yn cael ei gynnal yn yr ysgol ac

mae’n cael ei ymgorffori mewn gweithgareddau bob dydd, er enghraifft, wrth i athrawon gael
eu hyfforddi a’u mentora gan athrawon. Mae’r NIE hefyd yn darparu swm sylweddol o
ddatblygiad proffesiynol, yn arbennig ar gyfer datblygiad cerrig milltir (er enghraifft, ar gyfer
dirprwy benaethiaid a glustnodir fel darpar benaethiaid). Hefyd, mae’r MOE yn annog
datblygiad proffesiynol drwy gydweithrediad traws-ysgol a rhwng athrawon. Mae’r Platfform
Dysgu Ar-lein i Fyfyrwyr yn enghraifft o ymdrech ar lefel genedlaethol i annog rhannu ymarfer
rhwng athrawon ac ysgolion (er enghraifft, drwy alluogi athrawon i gael mynediad at fideos o
wersi rhagorol). Mae system Singapore yn system addysg unedig, ac er bod yna lefel iach o
gystadleuaeth rhwng ysgolion, mae yna lawer iawn o gydweithredu rhwng ysgolion. Yn fwy
cyffredinol, mae Singapore wedi rhoi pwyslais sylweddol ar ddatblygu cymunedau dysgu

proffesiynol gyda’r nod o gynyddu capasiti arweinyddion ysgol ac athrawon (NCEE, 2016).

GWERTHUSIAD - A oes unrhyw dystiolaeth o’u llwyddiant?

6.5.17 Mae Singapore wedi ymdrechu mewn modd gydunol i hurio athrawon da sydd &
chymwysterau uchel ac sydd ag angerdd tuag at blant a phobl ifanc a’u calon yn y maes, ac
mae hynny yn cael ei adlewyrchu yn llwyddiant y system yn fwy cyffredinol (Ng 2017). Er bod
y cymorth ariannol y mae athrawon yn ei dderbyn a rhaglenni cynefino cefnogol yn bwysig
hefyd yn y cyswllt yma, nodwyd bod y diwylliannau proffesiynol cadarnhaol a’r cyfleoedd lu i
ddatblygu’n broffesiynol a dilyniant gyrfa yn rhesymau allweddol dros gyfraddau gadael isel

yn Singapore (Darling-Hammond 2017).

Crynodeb

Er bod ffactorau diwylliannol a chyd-destunol megis y parch mawr a ddangosir i’r proffesiwn

addysgu y chwarae rél bwysig yn llwyddiant Singapore, mae nifer o ysgogwyr polisi yn bwysig

hefyd.

Gyda’i gilydd, mae’n ymddangos bod y ffactorau yma yn chwarae rél bwysig yn

llwyddiant y system addysg yn fwy cyffredinol, yn ogystal & mewn perthynas a recriwtio a

chadw athrawon.

1)

2)

3)

4)

Mae negeseuon diwylliannol cadarnhaol sydd yn ategu delwedd y proffesiwn addysgu,
a’r athrawon sydd yn rhan ohoni, wedi bod yn rhan sylweddol o ymdrechion
cenedlaethol cydunol i atgyfnerthu a chadarnhau ei werth, pwrpas, ethos a delwedd.
Hefyd, mae digwyddiadau ar lefel genedlaethol megis y Diwrnod Athrawon
Cenedlaethol a Gwobr yr Arlywydd i Athrawon wedi bod yn fecanweithiau pwysig ar
gyfer cynyddu a chynnal gwerth a pharch at athrawon (Ng 2017, t152).

Mae gan y MOE broses ddethol drylwyr, ac mae hynny yn cael ei alluogi gan nifer fawr
o ymgeiswyr ar gyfer swyddi. Yn gyffredinol mae gan ymgeiswyr a dderbynnir gan y
MOE i dderbyn hyfforddiant athrawon lefelau uchel o gyrhaeddiad academaidd. Ond
nid cyrhaeddiad academaidd yn unig sydd yn bwysig i'r MOE ond hefyd ymgeiswyr
sydd yn addas ar gyfer y proffesiwn addysgu sydd a rhinweddau megis eu capasiti i
egluro syniadau cymhleth i blant a'u hagwedd ofalgar mwy cyffredinol.

Mae'r ffioedd yn cael eu noddi gan y llywodraeth ac mae athrawon yn cael eu hurio
gan y MOE cyn iddynt ddechrau hyfforddi yn y NIE pryd y byddant yn derbyn cyflog tra
eu bod yn hyfforddi.

Rhaglenni cynefino a chymorth sylweddol i athrawon newydd, yn cynnwys mentora a

cyfeillio, llai o Iwyth gwaith a chyrsiau hyfforddi.

5) Pwyslais sylweddol ar ddilyniant gyrfa, datblygu a llwybrau gyrfa sydd wedi eu
diffinio’n glir a’u cynllunio, fel bod athrawon yn dilyn llwybr gyrfa sydd yn addas i'w

diddordebau a'u doniau.

6.6 YR ISELDIROEDD

CYD-DESTUN - Beth yw’r heriau i gyflenwad?

6.6.1 Mae yna don newydd o brinder athrawon yn Yr Iseldiroedd, yn arbennig mewn ysgolion
cynradd, mewn ardaloedd daearyddol penodol ac mewn pynciau uwchradd, megis
gwyddoniaeth ac ieithoedd (Deelen & Kuijpers, 2018; NCEE, 2019; Dutch News.nl, 2019). Yn
ystod y blynyddoedd diweddar cydnabuwyd bod prinder athrawon ‘da’ yn broblem sylweddol
gan weinidogion addysg Yr Iseldiroedd (van Geffen & Poell, 2014). Mae’r Comisiwn

Ewropeaidd (2018a) yn rhagfynegi cyfraddau cynyddol o brinder athrawon rhwng 2020-2025.

6.6.2 Mae sylw diweddar ar y cyfryngau wedi amlygu bod prinder athrawon Yr Iseldiroedd
wedi cyrraedd lefel gritigol, ac mae hynny yn cynnwys adroddiadau am athrawon yn gweithio
yn ystod salwch neu ysgolion yn defnyddio athrawon anghymwys oherwydd y prinder
athrawon llanw (Dutch News.nl, 2018). Dadleuwyd bod y prinder athrawon yn effeithio’n

niweidiol ar ansawdd yr addysg a ddarperir yn ysgolion Yr Iseldiroedd (Zonderland, 2019).

6.6.3 Mae prinder athrawon yn Yr Iseldiroedd yn cael ei egluro’n rhannol gan gyfraddau
ymddeol. Mae gan Yr Iseldiroedd, fel gwledydd eraill, boblogaeth sydd yn heneiddio (Helms-
Lorenz et al.,, 2016). Mae data yn dangos bod athrawon yn Yr Iseldiroedd yn hyn na
chyfartaledd yr OECD; mae 46% o’r athrawon uwchradd dros 50 oed, sydd yn golygu y gall Yr
Iseldiroedd wynebu mwy o brinder athrawon yn y blynyddoedd sydd i ddod (OECD, 2014;
Harris & Jones, 2017). Mae prinder athrawon hefyd yn cael ei egluro gan gyflenwad annigonol
o athrawon newydd o ansawdd uchel i’'r proffesiwn (Helms-Lorenz et al., 2016). Mae’r NCEE
(2019) yn adrodd am ostyngiad sylweddol yn nifer yr athrawon dan hyfforddiant blwyddyn
gyntaf rhwng 2006-2015 sydd yn mynd i’r proffesiwn. Amcangyfrifwyd bod nifer yr unigolion
sydd yn graddio o raglenni hyfforddi athrawon bob blwyddyn wedi bod ond yn ddigon i lenwi
hanner y swyddi addysgu gwag (Fontein et al., 2016 dyfynnwyd gan den Brok, Wubbels &

Tartwijk 2017).

6.6.4. Mae cyfraddau gadael yn Yr Iseldiroedd yn gymedrol o’u cymharu a gwledydd eraill
(den Brok et al., 2017), ond mae’r rhesymau dros adael yn gysylltiedig a llwyth gwaith a
gweithio oriau maith (den Brok et al., 2017). Mae cyfraddau gadael yn is ymysg athrawon
sydd a chymwysterau addysgu llawn ag sydd yn meddu ar sgiliau uwch na’r rhai sydd heb y

sgiliau hynny (Helms-Lorenz et al., 2016).

6.6.5 Ar hyn o bryd, nid oes yna raglen genedlaethol orfodol ar gyfer cynefino athrawon
newydd sydd yn golygu bod rhaglenni cynefino yn cael eu gweithredu’n anghyson ar draws yr
ysgolion (NCEE, 2019). Mae nifer sylweddol o athrawon newydd (cynradd ac uwchradd) yn

derbyn dim cyfnod cynefino o gwbl (NCEE 2019) ac mae hynny yn syndod mewn gwlad sydd

yn buddsoddi cymaint mewn dysgu proffesiynol i athrawon ac arweinwyr ysgolion (Harris &

Jones, 2017).

6.6.6 Efallai bod lefelau cyflog athrawon yn effeithio ar ymdrechion i wella recriwtio i'r
proffesiwn yn Yr Iseldiroedd. Er bod y cyflog cychwynnol i athrawon uwchradd is yn uwch na
chyfartaled yr OECD, maent yn ennill llai na chyfartaledd gweithwyr proffesiynol eraill yn Yr
Iseldiroedd sydd & graddau cyfatebol. Mae cyflogau athrawon cynradd yn hyd yn oed yn is ac
awgrymir mai cydnabyddiaeth yw prif achos y lefel isel o recriwtio i addysgu (NCEE, 2019). Yn
ystod y misoedd diweddar, mae ffynonellau cyfryngau yn Yr Iseldiroedd wedi adrodd bod
athrawon Yr Iseldiroedd yn mynd ar streic yng nghanol galwadau am well cyflog ac amodau

gwaith (Reuters, 2019).

CAMAU - Beth sydd yn cael ei wneud am yr heriau yma?

6.6.7. Ar hyn o bryd mae’r prinder athrawon yn Yr Iseldiroedd yn effeithio ar rannau mawr o’r
wlad, ond mae maint y prinder yn amrywio o un rhanbarth i’r llall (Y Comisiwn Ewropeaidd,
2018a). Felly dadleuwyd bod angen dull rhanbarthol o daclo problem prinder athrawon (Y
Comisiwn Ewropeaidd, 2018a). Felly, mae ymdrech sylweddol wedi cael ei wneud yn ystod y
blynyddoedd diweddar i wella ansawdd a niferoedd athrawon yn Yr Iseldiroedd, yn arbennig

mewn ysgolion cynradd ble mae’r prinder ar ei fwyaf aciwt (NCEE, 2019)

6.6.8 Ariannol: Mae'r llywodraeth wedi buddsoddi'n sylweddol mewn taclo’r gostyngiad
mewn recriwtio. Er enghraifft, mae’r ffioedd dysgu ar gyfer myfyrwyr sydd yn ymgymryd &
hyfforddiant athrawon wedi cael eu haneru yn ystod y ddwy flynedd ddiwethaf. Hefyd,

buddsoddwyd 270 miliwn Ewro mewn gwella cyflogau athrawon a defnyddiwyd 430 miliwn

Ewro i leihau llwyth gwaith athrawon yn ysgolion cynradd Yr lIseldiroedd (Y Comisiwn

Ewropeaidd, 2018a).

6.6.9 Mae mentrau eraill yn cynnwys hyrwyddo’r mewnlif o ymgeiswyr i fyd addysg o
sectorau eraill (mynediad ochrol) ac annog ail fynediad i addysgu. Yn 2018, addawodd
Gweinidog Addysg Yr Iseldiroedd 21 miliwn Ewro yn ychwanegol er mwyn mynd i'r afael a
phrinder athrawon yn Yr Iseldiroedd (Dutch News.nl 2018). Mae’r arian wedi cael ei
ddefnyddio mewn nifer o ffyrdd yn cynnwys y Grant Datblygu Athrawon sydd yn galluogi
athrawon i uwchsgilio i gwrs gradd meistr pan delir am ffioedd y cwrs (Y Comisiwn

Ewropeaidd, 2018b).

6.6.10 Hefyd gall athrawon sydd yn dymuno dilyn cwrs PhD wneud cais am Grant PhD fydd
yn ariannu eu hastudiaethau rhan amser. Mae’r adnoddau ychwanegol hefyd wedi arwain at
lai o lwyth gwaith i athrawon mewn meysydd ble mae prinder (3 diwrnod yr wythnos) ar
gyflog llawn am 5 mlynedd (Y Comisiwn Ewropeaidd, 2018b). Hefyd cynigir system amrywiol
o swyddi a chyflogau fel cymelliadau, gyda chyfleoedd clir i gael dyrchafiad i swyddi uwch a

chyflogau uwch.

6.6.11 Hyfforddiant athrawon a datblygiad proffesiynol: Addysg i athrawon yn yr ysgol yw'r
prif fodel o addysg athrawon yn Yr Iseldiroedd ble mae cydweithredu da rhwng ysgolion a
sefydliadau addysg i athrawon yn bodoli er mwyn addysgu athrawon newydd (Murray,
Swennen & Kosnik, 2019). Mae’r dull yma yn efelychu’r model yn Y Ffindir ble mae ‘ysgolion
hyfforddi’ arbenigol yn gartref i fentoriaid hyfforddedig 8 chymwysterau da, ac yn rhan o ddull

addysgu athrawon ‘yn yr ysgol’. Mae tystiolaeth yn awgrymu bod y math yma o addysg

athrawon yn arwain at oblygiadau cadarnhaol i ansawdd addysg athrawon, ac mae wedi
galluogi datblygu addysgwyr athrawon yn yr ysgol (Murray et al.,, 2019). Hefyd, mae

asiantaethau ymgynghori yn darparu hyfforddiant athrawon.

6.6.12 Ymdrechwyd i annog pobl ifanc sydd a chymwysterau galwedigaethol uwch i fynd i
addysgu ac er mwyn sicrhau bod myfyrwyr rhan amser, sydd eisoes 8 chymhwyster addysg
alwedigaethol uwch, yn cael addysgu dosbarthiadau cyn belled a’u bod yn bodloni nifer o
ofynion (Y Comisiwn Ewropeaidd, 2018a). Yn Yr Iseldiroedd bob blwyddyn mae hanner cant o

cymorthyddion dosbarth yn cael cyfle i ddilyn rhaglen hyfforddiant athrawon.

6.6.13 Mae athrawon yn cael eu dysgu hyd at lefel meistr fel rhan o’u paratoadau ffurfiol ar
gyfer addysgu, ac mae hynny yn para am un neu ddwy flynedd. Mae myfyrwyr ar raglenni o’r
fath yn gymwys i dderbyn cymorth ariannol am flwyddyn. Ond gellir caniatau cymorth
ariannol am ddwy flynedd ar gyfer gradd meistr yn 6l disgresiwn y Gweinidog, er enghraifft,

ar gyfer athrawon gwyddoniaeth neu dechnoleg.

6.6.14 Mae’r Iseldiroedd wedi buddsoddi mewn llwybrau amgen i addysgu a ddatblygwyd er
mwyn denu mwy o raddedigion talentog i'r proffesiwn addysgu. Un rhaglen o’r fath oedd
Eerst De Klas (‘Addysgu’n Gyntaf’ sydd yn boblogaidd yn UDA a Lloegr), a’r llall yw ‘Onderwijs
Traineeship’ (Hyfforddiant Athrawon). Anelwyd y ddwy raglen yma at ddenu graddedigion o
ansawdd uwch i'r proffesiwn (Deelen & Kuijpers 2018).

6.6.15 Mae ‘Athrawon 2020: proffesiwn cryf’ - yn nodi cynllun gweithredu clir er mwyn gwella

gweithlu addysgu yn Yr Iseldiroedd. Mae’r cynllun yn cynnwys:

e Annog ysgolion i fod yn sefydliadau proffesiynol iawn drwy gyflwyno diwylliant
uchelgeisiol seiliedig ar ganlyniadau a thrwy ysgogi polisiau AD proffesiynol.

e Rhoi cyfleoedd gwerthfawr ar gyfer twf proffesiynol a thrwy wobrwyo addysgu
rhagorol.

e Mae ysgolion yn yr Iseldiroedd yn derbyn arian ychwanegol er mwyn dyrchafu
athrawon i swyddi uwch ac addysgu athrawon newydd i lefel uwch ac yn unol a

safonau mwy caeth.

6.6.16 Athrawon sydd yn dychwelyd: Mae athrawon di-waith yn Yr Iseldiroedd yn cael eu
hannog i ddychwelyd i addysgu fel rhan o strategaeth fwriadol er mwyn taclo prinder
athrawon (Y Comisiwn Ewropeaidd, 2018b). Bydd ‘Cronfa Gyfranogi’ yn talu buddion
ychwanegol i athrawon sydd yn cytuno i ddychwelyd i fyd addysg. Disgwylir y bydd y gronfa

yma yn annog dros 1000 o athrawon i ddychwelyd i'r gwaith yn ystod y ddwy flynedd nesaf.

6.6.17 Gwella’r proffesiwn addysgu: Yn Yr Iseldiroedd, mae nifer o ymdrechion wedi cael eu
gwneud er mwyn gwella’r proffesiwn addysgu a hyrwyddo rhagoriaeth mewn addysg. Un
strategaeth sydd yn cael ei gweithredu ar hyn o bryd yw’r ‘Rhaglen Athrawon’ newydd sydd
yn amcanu at wella ansawdd athrawon ac addysgu. Mae’n amcanu at ddenu myfyrwyr sydd
yn perfformio’n dda i'r proffesiwn addysgu, gwella hyfforddiant athrawon cyn gwasanaethu,
darparu llwybrau datblygu apelgar a hyblyg a datblygu cymorth i athrawon ar ddechrau eu

gyrfa (OECD, 2014).

GWERTHUSIAD - A oes unrhyw dystiolaeth o’u llwyddiant?

6.6.19 Mae tystiolaeth werthusol allanol o effeithiolrwydd y strategaethau a weithredir yn Yr
Iseldiroedd yn gyfyngedig, ond mae yna beth tystiolaeth mewn perthynas ag effeithiolrwydd

y strategaethau ar gyfer gwella’r broses o gadw athrawon a hyfforddi athrawon.

6.6.20 Cymorth cynefino: Ystyrir bod hyfforddiant a goruchwyliaeth o safon uchel, llai o lwyth
gwaith a rhwydweithiau cymdeithasol ar gyfer athrawon newydd yn bwysig o ran gostwng
cyfraddau gadael ymysg athrawon newydd (den Brok et al., 2017). Canfuwyd bod rhaglenni
cynefino a ddyluniwyd yn benodol i gefnogi hyfforddi a chadw athrawon newydd yn arwain
at ychydig o effeithiau cadarnhaol ar gyfraddau cadw, er mai bychan yw hynny (Helms-Lorenz
et al., 2016). Yn eu hastudiaeth o effeithiau rhaglenni cynefino ar gyfraddau gadael, canfu
Helms-Lorenz et al. (2016) bod athrawon oedd wedi dilyn rhaglen gynefino 3 blynedd (oedd
yn cynnwys nifer o elfennau yn cynnwys llai o lwyth gwaith, mentora, cynllunio datblygu
proffesiynol a chymorth yn y dosbarth) y llai tebygol o adael y proffesiwn nag athrawon nad

oedd wedi dilyn y rhaglen yma, ac roeddent yn llai tebygol o newid ysgolion.

6.6.21 Hyfforddeiaeth i athrawon: Datblygwyd hyfforddeiaeth i athrawon yn Yr Iseldiroedd
sydd wedi ei anelu at gynyddu nifer y graddedigion o ansawdd uchel sydd yn mynd i’r
proffesiwn (Deelen & Kuijpers, 2018). Yn eu hastudiaeth o effeithiau’r rhaglenni hyn ar
recriwtio athrawon (Eerst De Klas and Onderwijs), canfu Deelen a Kuijpers (2018) ddim
effeithiau cadarnhaol o ganlyniad i gael eich dewis ar gyfer hyfforddeiaeth ar y tebygolrwydd

o ymrestru ar gyfer hyfforddiant academaidd i athrawon.

Crynodeb

Ymdrinnir & phroblem prinder athrawon yn Yr Iseldiroedd mewn nifer o ffyrdd. Mae
cymelliadau i addysgu yn cynnwys hyfforddeiaeth i athrawon, cymwysterau noddedig a gwell

cymorth cynefino.

6.7 lwerddon

CYD-DESTUN - Beth yw'’r heriau i gyflenwad?

6.7.1 Yng Ngweriniaeth Iwerddon mae yna ddau brif lwybr i addysgu; gradd Baglor mewn
Addysg 4 blynedd i israddedigion neu radd Meistr Proffesiynol 2 flynedd 6l-radd mewn addysg
(PME). Cyhoeddwyd newidiadau newydd i'r gofynion mynediad sylfaenol ar gyfer rhaglenni
addysg gychwynnol i athrawon yn Hydref 2017. Mae’r newidiadau yma yn pennu safonau
mynediad sylfaenol uwch ar gyfer rhaglenni addysg gychwynnol i athrawon ar gyfer

Mathemateg, Saesneg (y mae’n ofynnol bod hynny ar Lefel Arferol) a Gwyddeleg (y mae’n

ofynnol bod hynny ar Lefel Uwch) (Yr Adran Addysg a Sgiliau, 2017)%2. Ar lefel israddedig, mae
athrawon uwchradd dan hyfforddiant yn astudio gradd gydredol pan font yn astudio pwnc
arbenigol ynghyd ag addysg gyffredinol. Ar lefel 6l-radd mae’n rhaid i fyfyrwyr uwchradd ddal
gradd baglor gydag Anrhydedd neu gyfatebol i ddechrau, y mae’r Cyngor Addysgu yn ystyried
sydd yn bodloni’r gofynion ar gyfer o leiaf un pwnc cwricwlaidd, cyn dilyn rhaglen Meistr

Proffesiynol 2 flynedd.

6.7.2 Myfyriodd Sahlberg et al. (2012) ar strwythur ITE yn Iwerddon yng nghyd-destun
ymarfer gorau yn rhyngwladol. Nod yr adroddiad oedd “clustnodi strwythurau newydd posibl
fydd yn cydnabod ac yn mynd i'r afael a’'r meysydd gwanaf yn y system addysg i athrawon;
defnyddio cryfderau presennol y system; a dyfeisio strategaethau arloesol fel y gall Iwerddon
ddarparu cyfundrefn addysg i athrawon y gellir ei chymharu a’r gorau yn y byd” (Sahlberg et

al., 2012, p. 6).

6.7.3 Yn draddodiadol mae rhaglenni addysg i athrawon yn Iwerddon wedi denu “statws
uchel, gordanysgrifio, ac ymgeiswyr o ansawdd uchel” (O’Doherty & Harford, 2018). Hefyd
“mae safonau academaidd yr ymgeiswyr ymysg yr uchaf, os nad yr uchaf yn y byd” (Sahlberg
et al., 2012, p.19). Canfu adolygiad OECD i apél y proffesiwn addysgu yn rhyngwladol bod
11.8% o Wyddelod 15 oed yn 2015 yn dyheu am yrfa addysgu. Roedd hynny yn bron dair

gwaith gymaint &'r cyfartaledd o0 4.2% yn y 68 o wledydd yn yr arolwg (OECD, 2018).

22Yr hyn sydd yn gyfatebol yw:
e gradd C mewn Lefel A Gwyddeleg;
e gradd C TGAU mewn Saesneg a Saesneg Llenyddiaeth, neu Radd B TGAU yn y naill neu’r llall;
e gradd D TGAU mewn Mathemateg Ychwanegol neu Radd A TGAU mewn Mathemateg.

6.7.4 Mae addysg athrawon cynradd yn parhau i ddenu myfyrwyr o ansawdd uchel. Mae Heinz
a Keane (2018) yn adrodd bod addysgu cynradd yn parhau i fod yn ddewis gyrfa boblogaidd
yn Iwerddon ac mae’n parhau i ddenu rhai sydd yn cyflawni’n dda yn academaidd. Ond mae
tystiolaeth yn awgrymu y bu gostyngiad sylweddol yn nifer y myfyrwyr sydd yn ymgeisio ar
gyfer rhaglenni hyfforddiant lefel uwchradd (6l-gynradd), yn ogystal & phrinder mewn
meysydd pynciau allweddol (Oireachtas, 2018; Undeb Athrawon Iwerddon, 2019). Mae'r
gostyngiad yma mewn cyflenwad wedi arwain at ‘argyfwng’ mewn perthynas a recriwtio a

chadw athrawon (Harford & Fleming, 2018).

6.7.5 Mae tystiolaeth a gyflwynwyd i bwyllgor Oireachtas ym mis Gorffennaf 2018 yn
awgrymu bod prinder athrawon yn debygol o waethygu yn lwerddon o ganlyniad i gynnydd
ym mhoblogaeth disgyblion uwchradd (Oireachtas, 2018). Hefyd, mae tystiolaeth a gasglwyd
gan Undeb Athrawon Iwerddon a Chymdeithas Penaethiaid a Dirprwy Benaethiaid yn dangos
bod hanner yr ysgolion yn lwerddon yn cael trafferthion gyda swyddi gwag heb eu llenwi
mewn pynciau allweddol o ganlyniad i anawsterau recriwtio a chadw athrawon (Undeb

Athrawon Iwerddon, 2019).

6.7.6 Cyfeiriodd Sahlberg et al. (2012:20) at brinder athrawon mewn meysydd pwnc penodol,
gan nodi “dylid datblygu model mwy effeithiol o gyflenwad a galw ar gyfer athrawon a hynny
ar frys er mwyn cynnal cyflenwad digonol o unigolion o ansawdd uchel i'r proffesiwn”. O
ganlyniad i hynny, sefydlwyd gweithgor technegol yn 2014, a sefydlwyd grwp llywio cyflenwad
yn 2018. Nid oes model ar gyfer rhagamcanu cyflenwad athrawon wedi cael ei ddatblygu hyd

yma, ac nid yw data mewn perthynas & hynny wedi cael ei gasglu. Mae rhai ymdrechion yn

mynd rhagddynt ar hyn o bryd i fynd i’r afael &’r diffyg data yma. Mae’r Adran Addysg a Sgiliau
(DES) wedi sefydlu grwp data fel rhan o’r cynllun gweithredu ar gyflenwad athrawon (DES,
2018), oherwydd yn absenoldeb data dibynadwy o ansawdd da, mae’n anodd sefydlu beth

yw maint yr ‘argyfwng’ yn ei gyfanrwydd.

6.7.7 Hefyd nododd Sahlberg et al. (2012) bod systemau addysg sydd y perfformio’n uchel yn
aml yn hyfforddi eu hathrawon i lefel Meistr. Hefyd, roedd yr adroddiad yn pwysleisio nad
oes gan lwerddon ddull clir mewn perthynas ag addysg ac ymarfer athrawon a arweinir gan
ymchwil. Felly, argymhellwyd bod athrawon yn cael eu hyfforddi i lefel Meistr: “ystyriwyd y
gallai hynny fod yn ddyhead mwy hirdymor ar gyfer addysg athrawon yn lwerddon, naill ai fel
rhan o ITE neu drwy raglenni o ddatblygiad proffesiynol parhaus (DPP)” (Sahlberg et al., 2012,
p.19). Hyd yma nid oes ymchwil mewn perthynas ag effeithiolrwydd y rhaglen Meistr dwy
flynedd (ac eithrio’r gwaith ar leoliad mewn ysgolion h.y. Hall, Murphy, Rutherford & Ainglés,
(2018) wedi cael ei gynnal. Yn absenoldeb hynny, mae honiadau anecdotaidd a honiadau i'r

gwrthwyneb yn siapio llawer o’r drafodaeth gyfoes.

6.7.8 Mae penderfyniad i hyfforddi i lefel Meistr eisoes wedi cael ei ystyried gan y DES fel
ffordd o wella llythrennedd a rhifedd mewn ysgolion (DES, 2011). Er gwaethaf amcanion
uchelgeisiol PME, mae Harford a Fleming yn dadlau (2018) nad oedd digon o ystyriaeth wedi
cael eiroiiroi'r model yma ar waith. Argymhellodd Sahlberg et al. (2012) y dylai’r cymhwyster
lefel Meistr fod yn ddyhead mwy hirdymor fel rhan o ITE neu CPD. Ond mae Harford a Fleming

(2018) yn honniy diystyriwyd yr argymhellion hynny, acy ffafriwyd cyflwyno’r rhaglen Meistr.

6.7.9 Dadleuwyd bod cyflwyno’r rhaglen ITE newydd wedi “cyfyngu ar y llwybr mynediad i
addysgu gan alluogi dim ond y rhai hynny sydd mewn sefyllfa ariannol i ariannu blwyddyn
ychwanegol o fyfyrwyr addysg fyddai’n dewis bod yn athrawon” (O’Doherty & Harford, 2018,
p.659). Hefyd, roedd y newidiadau a wnaethpwyd yn cynyddu’r amser ar gyfer cymhwyso fel
athro uwchradd i 6 blynedd. Awgrymwyd bod y ffactorau yma wedi cyfrannu at y ffaith bod
1,000 yn llai o athrawon wedi ymrestru ar y rhaglen PME 6l-radd yn 2015 o’i gymharu &'r

flwyddyn flaenorol (Harford & Fleming, 2018).

6.7.10 Er y gellir dadlau bod ail-gysyniadoli ac ymestyn rhaglenni ITE yn Iwerddon wedi
ychwanegu at y broblem recriwtio athrawon, sefydlwyd y rhaglen er mwyn gwella ansawdd
addysg i athrawon. Mae ymestyn y rhaglen wedi “arwain at fynegiant manwl o ddyluniad a
chynnwys optimaidd y rhaglenni [...] yn ogystal a chyfoethogi hyd a natur lleoliadau mewn

ysgolion fel rhan o’r rhaglen” (Harford & O’ Doherty, 2016, p.44).

6.7.11 Mae adroddiad Sahlberg et al. (2012) wedi pwysleisio’r angen am bartneriaethau
cryfach rhwng prifysgolion ac ysgolion, gan nodi er y dylai addysg athrawon gael ei hwyluso
gan brifysgolion, y dylid cael “cysylltiadau systematig ag ymarfer clinigol mewn ysgolion maes
sydd yn darparu a gyfer yr ystod lawn o addysg sectoraidd i athrawon pan fo hynny’n bosibl”
(Sahlberg et al. 2012, p. 25). O ganlyniad i hynny, erbyn hyn mae’r rhai ar leoliad UG 4 blynedd
yn treulio 25 o’u hamser ar leoliad, tra bod y rhai ar leoliad PG 2 flynedd yn treulio lleiafswm
0 40% o’u hamser ar leoliad. Hefyd, tra eu bod ar leoliad mae’n rhaid i bob athro dan
hyfforddiant gael athro cydweithredol sydd yn eu cefnogi, ynghyd &’r brifysgol, mewn

perthynas a’u dysgu proffesiynol. Disgwylir i’r athro dan hyfforddiant a’r athro cydweithredol

gydweithio er mwyn cydgynllunio a chydaddysgu, gyda’r athro cydweithredol yn arsylwi ac yn

darparu adborth (Harford & O’Doherty, 2016).

6.7.12 Yn 2011 torrwyd cyflogau athrawon newydd, a hefyd diddymwyd amryw o Iwfansau
ariannol tra’n astudio. Er bod camau wedi eu cymryd er mwyn gwella cyflog athrawon newydd
yn y proffesiwn, ar gyfartaledd, mae athrawon a ddaeth i’'r proffesiwn addysgu ar 61 2010 yn
ennill €4,000 yn llai (yn flynyddol) nag athro a ymunodd &’r proffesiwn yn 2010 gyda’r un
cymwysterau a phrofiad (O’Brien, 2018). Mae hynny wedi gwaethygu problem prinder
athrawon (Lahart, 2018). O ganlyniad i hynny mae Harford and Fleming (2018) yn dadlau ei
bod yn hanfodol adfer y cyflog sylfaenol cyffredinol ar gyfer athrawon er mwyn mynd i’r afael

a’r prinder athrawon presennol.

6.7.13 Problem arall mewn perthynas a recriwtio athrawon yn Ilwerddon yw bod y corff
addysgu i raddau helaeth yn unffurf, er y bu newidiadau demograffig sylweddol yn Iwerddon
yn ystod y 10 mlynedd diwethaf. Mewn dadansoddiad o gyfansoddiad athrawon cynradd dan
hyfforddiant, canfu Heinz a Keane (2018) bod dynion a rhai o gefndiroedd cenedlaethol ac
ethnig lleiafrifol yn cael eu tangynrychioli. Hefyd, mae yna orgynrychiolaeth o Babyddion yny
boblogaeth athrawon dan hyfforddiant. O ganlyniad i hynny, nid yw’r boblogaeth addysgu yn
cydweddu &’r amrywiaeth ym mhoblogaeth Iwerddon. Mae hynny yn broblem, oherwydd gall
poblogaeth addysgu amrywiol a chynrychioliadol fod o fudd i fyfyrwyr lleiafrifol oherwydd gall

athrawon fod yn ‘gyfieithwyr diwylliannol’ a ‘modelau rél’ (Keane a Heinz, 2016).

6.7.14 | grynhoi, ar lefel 6l-gynradd (uwchradd) mae nifer o ffactorau gwaethygol wedi

cyfrannu at y sefyllfa bresennol:

e Prinder mewn meysydd pwnc penodol a amlygwyd ers nifer o flynyddoedd cyn yr
‘argyfwng’ presennol (Sahlberg et al., 2012).

e Cyflwyno rhaglen Meistr dwy flynedd sydd wedi ymestyn hyd cymhwyster addysgu i
hyd at 6 blynedd (o lefel israddedig).

e Newidiadau mewn cydnabyddiaeth athrawon sydd wedi arwain at gyflogis i athrawon
newydd (O’Brien, 2018).

e Symud tuag at sicrhau bod gan bob athro gymwysterau trydydd lefel yn y pynciau

maent yn eu haddysgu yn yr ysgolion (Yr Adran Addysg a Sgiliau, 2017).

Mae nifer o fentrau wedi cael eu rhoi ar waith er mwyn ymateb i'r ‘argyfwng addysgu’ yn

Iwerddon (Yr Adran Addysg a Sgiliau, 2018).

CAMAU - Beth sydd yn cael ei wneud am yr heriau yma?

Mae’r adran ddilynol yn disgrifio rhai o’r camau uniongyrchol a gymerwyd yn lwerddon er
mwyn mynd i’r afael & phrinder athrawon. Hefyd, bydd gwelliannau hirdymor i ddatblygiad

proffesiynol yn cael eu trafod.

6.7.15 Yn Nhachwedd 2018, cyhoeddwyd cynllun gweithredu?® er mwyn taclo problemau
cyflenwad athrawon. Mae hwnnw yn cynnwys 22 o fesurau unigol. Roedd y camau allweddol
yn cynnwys sicrhau bod “rhaglenni ITE 6l-gynradd [uwchradd] cydredol 4 blynedd wedi eu

sefydlu ar gyfer 2019/20 sydd yn cymhwyso athrawon mewn dau faes pwnc” (Yr Adran

23 https://www.education.ie/en/Publications/Education-Reports/teacher-supply-action-plan.pdf

Addysg a Sgiliau, 2018, t2) gan leihau’r amser mae’n ei gymryd i fyfyrwyr gymhwyso fel
athrawon uwchradd o 6 blynedd i 4 blynedd. Hefyd, bydd capasiti rhaglenni israddedig ac 6l-
radd mewn meysydd ble mae prinder, yn cael ei gynyddu. Hefyd cyflwynwyd mwy o grantiau
er mwyn cefnogi cyflenwad athrawon a bydd nifer y dyddiau y gall athrawon eu cymryd fel

seibiant gyrfa yn cynyddu (Yr Adran Addysg a Sgiliau, 2018).

6.7.16 Er mwyn mynd i'r afael &'r pwysau ar gyflenwad ar lefel gynradd, mae’r Gweinidog
Addysg yn ddiweddar wedi cyhoeddi (22 Ebrill 2019) y bydd panelau athrawon amnewid yn
cael eu creu ar gyfer ysgolion mewn ardaloedd trefol a gwledig.?* Bydd y cynllun peilot yn creu
swyddi i athrawon llanw fydd yn cael eu cyflogi ar gontractau llawn amser. Bydd pob athro yn
cael ei leoli mewn un ysgol ac yn cael eu cylchu o gwmpas hyd at 15 o ysgolion fel rhan o
glwstwr. Bydd pob clwstwr panel cyflenwi yn cynnwys 10-15 ysgol gyda 2-3 athro wedi eu
haseinio i bob panel yn llawn amser (Yr Adran Addysg a Sgiliau, 2019). Gobeithir y bydd y
cynllun yma yn helpu gyda phrinder staff, yn lleihau’r baich gweinyddol o ganfod athrawon

amnewid a gwella mynediad at athrawon amnewid dibynadwy o ansawdd uchel.

6.7.17 Lansiwyd menter newydd arall er mwyn galluogi ysgolion uwchradd i rannu athrawon
0 2019/20%°. O dan y cynlluniau a nodwyd gan y Gweinidog Addysg, gall ysgolion ffurfio
partneriaeth er mwyn cyflogi athro mewn ysgol sylfaenol. Bydd amser yr athro yn cael ei
rannu rhwng yr ysgol sylfaenol ac ysgol arall. Drwy rannu athrawon ar gyfer meysydd ble mae
prinder, megis STEM, ieithoedd modern, Gwyddeleg ac economeg y cartref, mae’r cynllun yn

amcanu at fynd i’r afael & phrinder athrawon mewn pynciau penodol. Hefyd, mae’r cynllun yn

24 https://www.education.ie/en/Press-Events/Press-Releases/2019-press-releases/PR19-04-22.html
% https://www.education.ie/en/Press-Events/Press-Releases/2019-press-releases/PR19-02-25.html

caniatdu i athrawon, na fyddai fel arall yn cael oriau llawn amser, i gael mynediad at fwy o
addysgu. Gall ysgolion gynnig ystod ehangach o bynciau i fyfyrwyr a chynnig darpariaeth
mewn pynciau ble mae prinder. Gobeithir y bydd y cynllun hefyd yn galluogi rhannu ymarfer

gorau rhwng ysgolion (DES, 2019).

6.7.18 Mae prifysgolion a cholegau wedi amcanu at fynd i'r afael &'r diffyg amrywiaeth yng
ngweithlu addysgu lwerddon drwy nifer o fentrau sydd wedi eu cyfeirio at y rhai sydd yn
draddodiadol wedi eu tangynrychioli ym myd addysg. Y 2017, dyrannodd yr Awdurdod Addysg
Uwch (HEA) €2.4 miliwn ar gyfer mentrau newydd er mwyn ehangu’r mynediad at addysg
gychwynnol i athrawon. Anelir y mentrau yma at rai o grwpiau dan anfantais sydd yn
draddodiadol wedi cael eu tangynrychioli mewn addysgu (HEA, 2015). Nod y mentrau yw
cynyddu nifer y myfyrwyr o grwpiau a gynrychiolir sydd yn cychwyn ar addysg gychwynnol i
athrawon. Nod ehangach y fenter yw darparu modelau rél i bobl ifanc o grwpiau lleiafrifol a

dangos bod yna lwybrau ar gael iddynt i wireddu eu potensial drwy addysg.?®

6.7.19 O ganlyniad i’r arian HEA yma, mae gwahanol fentrau wedi eu sefydlu mewn HElau.
Mae enghreifftiau yn cynnwys menter ariannu 3 blynedd Coleg Prifysgol Cork o'r enw
Liwybrau Newydd i Addysgu (NAT).2” Mae’r fenter yma yn amcanu at wella mynediad cyfartal
i grwpiau a dangynrychiolir drwy ddarparu ysgoloriaethau a bwrsariaethau?®; cynnal rhaglen

addysgu er mwyn recriwtio a chefnogi athrawon o grwpiau targed; a darparu swyddog

6 https://www.education.ie/en/Press-Events/Press-Releases/2017-Press-Releases/PR17-04-17 .html

27 https://www.ucc.ie/en/education/nat/aboutnewavenuestoteaching/

28 Rhwng €250 a €6000 i fyfyrwyr sydd yn perthyn i un o’r grwpiau canlynol: myfyrwyr ag anabledd; myfyrwyr
o’r gymuned o deithwyr Gwyddelig; myfyrwyr o leiafrifoedd ethnig; myfyrwyr o grwpiau economaidd
gymdeithasol targed; myfyrwyr hyn (UG yn unig); myfyrwyr sydd yn unig rieni.

prosiect NAT penodol sydd yn darparu cymorth personol i athrawon dan hyfforddiant tra eu

bod yn astudio.

6.7.20 Mae prosiect Mynediad at Addysgu Ol-Gynradd (APT) (Keane, Heinz & Lynch, 2018) yn
NUI Galway a Choleg St Angela yn enghraifft arall o ymateb HEI. Yn yr achos yma mae’r fenter
yn cynnig cymorth ariannol ac academaidd i ymgeiswyr a myfyrwyr PME a aeth i brifysgol
drwy raglen mynediad, neu Lwybr Mynediad Addysg Uwch.?® Mae’n ofynnol i’r rhai sydd wedi
ymrestru drwy’r llwybr yma gyfranogi yn y prosiect ymchwil ehangach sydd yn ymchwilio i

gymhellion a phrofiadau athrawon.

6.7.21 Hefyd, mae Prifysgol Maynooth yn ddiweddar wedi lansio rhaglen Troi at Addysgu.3°
Mae hynny yn cynnig blwyddyn sylfaen ar gyfer y rhai o grwpiau a dangynrychiolir sydd yn
ystyried addysgu. Maent hefyd yn cynnal prosiect Meithrin Athrawon, Meithrin Arweinwyr3?
sydd yn gweithio gydag ysgolion er mwyn meithrin dyheadau ynghyd a gweithio gydag
athrawon o grwpiau a dangynrychiolir er mwyn rhoi iddynt opsiynau DPP er mwyn cefnogi eu
capasiti arwain. Hefyd, mae myfyrwyr ar y ddwy raglen yn derbyn cymorth Gwyddeleg wedi
ei deilwra er mwyn eu helpu i gyrraedd y lefel sydd yn ofynnol ar gyfer addysgu yn lwerddon.
Hefyd mae Coleg Y Forwyn Fair yn cynnal Rhaglen Mynediad at Addysg Athrawon i fyfyrwyr

hyn 32,

2 https://www.nuigalway.ie/colleges-and-schools/arts-social-sciences-and-celtic-
studies/education/research/linktoprojects/accesstopost-primaryteachingaptproject/

30 https://www.maynoothuniversity.ie/froebel-department-primary-and-early-childhood-education/turn-
teaching-project

31 https://www.maynoothuniversity.ie/turntoteaching/rising-teachers-rising-leaders

32 https://www.mic.ul.ie/faculty-of-education/programme/teacher-education-access-programme-teap

6.7 22 Mae newidiadau hefyd wedi cael eu gwneud i'r broses brawf sydd yn cael ei chynnal
ar Ol i fyfyrwyr gwblhau eu ITE. Treialwyd rhaglen beilot o’r enw Droichead yn ystod 2013-
2015. Yn ogystal a lleiafswm o 20 awr o weithdai datblygiad proffesiynol, mae athrawon
newydd gymhwyso ( ANG) yn cael cefnogaeth yn eu r6l gan Dim Cymorth Proffesiynol (PST)
(Y Cyngor Addysgu, 2018). Mae’r PST yn cynnwys athrawon profiadol yn cynnwys pennaeth a
mentor. ROl y tim cymorth yw arsylwi’r NQT a darparu adborth mewn asesiadau ffurfiannol a
chrynodol. Er mwyn i athro gwblhau’r cam NQT, mae angen i aelod o’r tim wneud
penderfyniad proffesiynol ynghylch a yw’r athro wedi “dangos y gallu i ymarfer yn annibynnol
fel athro cymwys sydd wedi ei gofrestru’n llawn”(Smyth et al., 2016, t.8). Mae datblygiad
proffesiynol yn cael ei ddarparu i aelodau o’r PST er mwyn helpu’r broses yma. Roedd yr
asesiad seiliedig yn yr ysgol yma yn newid arwyddocaol yn lwerddon oherwydd bod
penderfyniadau blaenorol am NQTau wedi cael eu gwneud gan aelod o'r arolygiaeth oedd yn

arsylwi’r athro ddwy waith yn ystod eu cyfnod NQT (Harford & O’Doherty, 2016).

GWERTHUSIAD - A oes unrhyw dystiolaeth o’u llwyddiant?

Mae llawer o’r gwaith sydd wedi cael ei wneud i fynd i'r afael &’r prinder athrawon presennol

newydd gael ei roi ar waith. Ond gwerthuswyd rhai o’r prosiectau mwy hirdymor.

6.7.23 Mae’r newidiadau i'r system ITE sydd yn cynnwys mwy o bwyslais ar leoliad, wedi cael

eu hadolygu yn ddiweddar (Hall et al., 2018). Mae’r dystiolaeth yma yn awgrymu:

‘Mae’r lleoliad myfyrwyr y brofiad proffesiynol ystyrlon iawn i'r rhan helaeth o

athrawon dan hyfforddiant oedd yn adrodd eu bod yn teimlo’n gymwys a hyderus am

hynny ac yn teimlo eu bod wedi cael eu paratoi yn dda. Dyma’r prif ysgogiad ar gyfer

integreiddio theori ac ymarfer’ (Hall, et al., 2018, p. 12).

6.7.24 Mae’r adolygiad hefyd yn amlygu yr amharir ar bartneriaethau ysgol-HEI gan yr
ansicrwydd sydd yn gysylltiedig a sicrhau llefydd a natur anrhagweladwy hynny. Yn aml mae
athrawon dan hyfforddiant yn gyfrifol am sicrhau eu lleoliad eu hunain mewn ysgol. Felly,
mae’r adolygiad yn argymell y dylid sefydlu system fwy ffurfiol, pan fo ysgolion yn rhan o ITE,

er mwyn cysylltu ysgolion a darparwyr ITE (Hall, et all. 2018).

6.7.25 Hefyd mae yna ormod o ofynion ar fyfyrwyr dan hyfforddiant i fyfyrio ar eu hymarfer,
sydd yn llethol i rai (Hall, et al., 2018, p.13). Felly, mae’r adroddiad yn argymell y dylid cynnig

mwy o gymorth i athrawon cydweithredol er mwyn eu paratoi ar gyfer y r6l yma.

6.7.26 Hefyd adolygwyd rhaglen Droichead (Smyth et al., 2016). Dangosodd y dystiolaeth
werthuso bod yna lefel uchel o fodlonrwydd mewn perthynas a’r rhaglen ymysg y Tim
Cymorth Proffesiynol a’'r NQTau. Hefyd adroddodd NQTau oedd yn rhan o’r prosiect peilot am
lai o straen a mwy o hyder na’r rhai nad oeddent yn rhan o’r cynllun. O ganlyniad i hynny, yn
dilyn y cynllun peilot, cyflwynwyd Droichead fesul cam i ysgolion ar sail ‘optio i mewn’ a dyma

fydd y llwybr ar gyfer cynefino pob NQT erbyn 2020/21 (Y Cyngor Athrawon, 2018).

Crynodeb
Mae lwerddon wedi sefydlu nifer o fentrau er mwyn mynd i'r afael & phroblem prinder

athrawon. Er bod yna gamau cadarnhaol wedi cael eu cymryd o ran ailstrwythuro ITE sydd yn

cynnwys “dyluniad a chynnwys rhaglenni optimaidd” (Harford & O’Doherty, 2016, p.44),
dadleuir bod ehangu’r rhaglen, ynghyd ag ansicrwydd ynghylch cyflogau wedi effeithio’n

negyddol ar recriwtio athrawon (Harford & Felming, 2018; O’'Doherty & Harford, 2018).

7.0 Casgliad

7.1 Mae’r adolygiad rhyngwladol yma o’r llenyddiaeth wedi dangos bod yna bryder eang am
brinder athrawon uwchradd mewn nifer o wledydd. Yn syml, mae’r broses o recriwtio i addysg
gychwynnol i athrawon, mewn nifer o systemau addysg, yn methu a chyrraedd eu targedau.
Er gwaethaf buddsoddiad sylweddol mewn ystod eang o fentrau, sydd yn costio miliynau o
ddoleri neu bunnoedd, mae’r adolygiad yma wedi canfod bod nifer o lywodraethau o gwmpas
y bydd yn dal i wynebu heriau sylweddol mewn perthynas & chyflenwad athrawon, ac mae
hynny ar ei fwyaf aciwt mewn cyd-destunau gwledig neu mewn ardaloedd o amddifadedd

mawr.

7.2 Mae’r adolygiad yma wedi amlygu bod prinder athrawon yn dal yn bryder byd-eang. Fel
mae’r adolygiad yma wedi ei ddatgelu, mae nifer o wledydd Ewropeaidd, Awstralia ac UDA yn
parhau i adrodd am brinder athrawon difrifol. Mae adroddiadau mynych ar y cyfryngau am
brinder athrawon mewn nifer o wledydd (e.g. Boffey and Helm 2015; Passy 2018; Strauss

2016) yn parhau i greu penawdau.

7.3 Nodwyd bod amrywiol gylchoedd economaidd a chyflogaeth, sydd yn golygu bod addysgu
yn yrfa llai apelgar, y tu 6l i’r prif resymau am y prinder parhaus o athrawon mewn nifer o
wledydd (Ingersoll 2011; Hutchings 2011; Dee a Goldhaber 2017). Mae cyflog cymharol isel,
llwyth gwaith trwm a hyder isel ymysg y cyhoedd yn cael eu cyflwyno’n rheolaidd fel y prif
resymau dros brinder athrawon endemig mewn rhai cyd-destunau (Borman a Dowling 2017;
Hayes 2017; Eteach 2018; Foster 2018). Ond mae’r adolygiad rhyngwladol yma yn awgrymu

bod yna ffactorau eraill sydd yr un mor bwysig.

7.4 Mae cymelliadau ariannol i addysgu mewn amrywiol wledydd wedi cynnwys
bwrsariaethau, benthyciadau ac ysgoloriaethau, yn arbennig ar gyfer y pynciau ble mae
prinder. Hefyd, cyflwynwyd strategaethau i ysgafnhau llwyth gwaith athrawon sydd yn
cynnwys rhaglenni mentora a thiwtora sydd wedi eu hanelu at gefnogi a chadw athrawon. Yn
Singapore, nodwyd bod rhaglen fentora gadarn ac eang yn un o’r prif resymau am
orgyflenwad o athrawon i’r proffesiwn, ynghyd a swydd warantedig, hyfforddiant am ddim a

strwythur gyrfa clir.

7.5 Mewn perthynas ag effaith cymelliadau ariannol, mae’r dystiolaeth oedd ar gael a
adolygwyd yn yr astudiaeth hon yn dangos nad yw’r rhain wedi cael eu gwerthuso’n
systematig, ac mae tystiolaeth annibynnol o’u heffaith yn gyfyngedig. Yn amlach na pheidio
mae cyflwyno cymelliadau ariannol o’r fath yn seiliedig ar ffigyrau recriwtio sydd yn arwydd
o ddirywiad mewn cyflenwad, sydd yn golygu bod angen ymateb ar unwaith ac ymateb yn

effeithiol.

7.6 Mae’r adolygiad yma yn awgrymu bod cymelliadau y trin y symptomau efallai yn hytrach
na thrin yr hyn sydd yn achosi tanrecriwtio i addysgu. Fel y mae’r astudiaethau achos o’r
gwledydd yn ei ddangos mae yna set gymhleth o ffactorau rhyng-gysylltiedig sydd yn
dylanwadu’n drwm ar benderfyniadau i fynd i'r proffesiwn addysgu e.e. cyflog ac amodau
gwaith athrawon, cymelliadau ariannol i recriwtio, newidiadau i bolisiau addysg, statws y
proffesiwn addysgu, dysgu proffesiynol a chyfleoedd i ddatblygu gyrfa, maint dosbarthiadau,
cymarebau athrawon-disgyblion, argaeledd swyddi a chynnydd mewn ffioedd dysgu ar gyfer

addysg uwch.

7.7 Awgrymwyd nad prinder unigolion yn mynd (neu’n aros) i’r proffesiwn yn unig sydd yn
gyfrifol am brinder parhaus athrawon mewn gwahanol wledydd. Yn hytrach, efallai mai'r
broblem yw gorddibyniaeth ar ‘fodel amherffaith o alw a chyflenwad athrawon’ sydd yn
cyfyngu ar niferoedd sydd yn dewis addysgu (See a Gorard, 2018:10). Hefyd, awgrymir bod
gofynion mynediad uwch i addysgu, amrywiaeth y llwybrau i addysg gychwynnol i athrawon
mewn gwledydd penodol a chost gynyddol hyfforddiant yn parhau i fod yn rhwystrau
sylweddol rhag mynd i’r proffesiwn. Mae hynny hefyd yn cwestiynu doethineb cyfyngu ar
niferoedd i addysg gychwynnol i athrawon fel rhan o’r broses gynllunio gweithlu. Mae
tystiolaeth yn awgrymu bod cyfyngu ar niferoedd yn ffordd aneffeithiol i raddau helaeth o

reoli cyflenwad athrawon yn effeithiol (See a Gorard, 2018).

7.8 Fel mae’r adolygiad rhyngwladol yma wedi ei ddangos, mae cyflenwad athrawon yn fater
cymhleth iawn sydd yn cynnwys nifer o ddylanwadau a rhagosodiadau. Er mai cymelliadau
ariannol i addysgu yw’r ymateb stoc i broblemau cyflenwad athrawon, mae’n dal yn ffaith bod

effaith cymelliadau o’r fath yn bell o fod yn eglur ac nad yw wedi cael ei sefydlu’n empirig.

7.9 1 grynhoi, mae’r adolygiad yma wedi dangos bod y penderfyniad i fynd i'r proffesiwn
addysgu yn destun nifer o ddylanwadau sydd yn cyfuno i effeithio ar gyflenwad:

a) ystyriaethau strwythurol - cynnydd mewn maint dosbarthiadau neu gymarebau disgyblion
: athro, newid yn y cwricwlwm a llai o gyllid i ysgolion;

b) ystyriaethau ariannol - lefelau cyflog a chydnabyddiaeth, rhwyddineb cael swydd,
gobeithion am ddyrchafiad;

c) ystyriaethau proffesiynol - statws y proffesiwn, cyfleoedd i uwchsgilio (i radd Meistr neu

PhD), mecanweithiau cymorth cydnerth a llwybrau gyrfa;

d) ystyriaethau personol - lleoliad, ystyriaethau teuluol, gwneud gwahaniaeth i bobl ifanc a

gwyliau.

7.10 Mae ffactorau pwysig eraill sydd yn effeithio ar fynediad i’r proffesiwn yn cynnwys lefel
y gofynion mynediad ar gyfer addysg athrawon, cost hyfforddiant a swydd warantedig ar ol
sicrhau cymhwyster addysgu. Hefyd, mae rhaglenni cynefino a mentora cadarn ac eang, yn
dilyn addysg gychwynnol i athrawon, yn ffactor gritigol hefyd o ran cadw athrawon a chreu

capasiti proffesiynol yn y system addysg.

7.11 | grynhoi, mae’r ymchwil yma wedi canfod nad cymelliadau ariannol yn unig yw'r
strategaeth fwyaf effeithiol efallai ar gyfer cynyddu cyflenwad athrawon, ond bod yna
ystyriaethau pwysig eraill a amlinellir uchod (7.9 a 7.10). O bosibl, gallai gwella amodau gwaith
athrawon, sefydlu llwybr gyrfa clir a chynnig opsiynau o raddau uwch, fel rhan o’r dysgu
proffesiynol a gynigir, olygu bod addysgu yn dod yn broffesiwn llawer mwy apelgar ac yn un

y byddai graddedigion a chymwysterau uwch yn ei ystyried.

Crynodeb o ffigurau

e Cyfanswm yr erthyglau a adalwyd ar sail geiriau allweddol yw 93

e Cyfanswm yr erthyglau nad ydynt yn enwi gwlad fel cyd-destun astudiaeth yw 4

e Cyfanswm y gwledydd sydd yn gynwysedig yn yr adroddiad yma yw 19

e Noder: Denmarc a’r Ffindir a Portiwgal a Sweden, mae gan bob gwlad erthygl ary

8. Datganiad datgelu

Ni adroddwyd am unrhyw wrthdaro buddiannau posibl gan yr awduron.

